
هەردوو  لەناو  پیادەکردنیان  شێوازى  و  دەسەڵاتەکان  لێکجیاوازى  و 
 سیستمى سیاسى نیشان بدات. 

 پێشەکی: . 1
سیستمە سیاسییەکان لە چەند جۆرێکى دیاریکراو تێپەڕ ناکەن و فۆڕمى حوکمڕانى وڵاتان پەیڕەوى  

دەبن   کاریگەر  نوێیەکان  سیاسییە  سیستمە  هەرچەندە  دەکەن.  جۆرانە  لەو  بەسیستمەکانى  یەکێک 
سیاسى   سیستمێکى  هەر  نیە.  تر  ئەوەى  وەکو  بەتەواوى  سیستمێک  هیچ  بەڵام  خۆیان،  پێش 
رەنگدانەوەى بارودۆخ و سروشتى سیاسى و کۆمەڵایەتى ناوخۆ و دەوروبەرى خۆیەتى، بەڵام لەرووى 

ەسەر داڕشتنى سیستمەکەوە سوود لەچەندین وڵاتى تر وەردەگرێت. بۆ ئەوەى سیستمێک بەتەواوى ل
ئەو   لەسەر  دەبێتەوە.  دەرەوە  ناوخۆو  جەنگى  و  کێشە  چەندین  رووبەڕووى  بوەستێت  خۆى  پێى 

 بنەمایانە دەمانەوێت بزانین جۆرى سیستمى سیاسى هەرێم چیە و لەکام وڵات نزیکە.
پارتە   ئەگەرچى  تێدەپەڕێت.  کوردستان  هەرێمى  سیاسى  سیستمى  بەسەر  دەیە  سێ  نزیکەى 

ر دەستوورێک رێکنەکەوتوون، بەڵام کۆمەڵێک یاساى بنەڕەتى لەو وڵاتە هەن سیاسییەکان هێشتا لەسە
تاڕادەیەک   پێدەکرێت و مۆدێلى سیستمە سیاسییەکەیان  کەسروشتى دەستووریان هەیە و کاریان 
دەسەڵاتى جێبەجێکردنى  لەنێوان  بەراوردکارى  دەمانەوێت  چواچێوەیەدا  لەم  ئێمە  کردووە.  دیارى 

 دستان بکەین  ولێکچوون و جیاوازیەکانیان بخەینەڕوو. فەڕەنسا و هەرێمى کور 
دەسەڵاتى   لەچوارچێوەى  توانیومانە  تەنها  توێژینەوەیەدا  لەم  لاپەڕەکانى،  سنووردارى   بەهۆى 
جێبەجێکردن بەراوردکارییەکە ئەنجامبدەین. بۆیە سەرەتا بەکورتى جۆرى سیستمى سیاسى هەردوو 
سەرۆکى  و  فەڕەنسا  سەرۆکى  دەسەڵاتەکانى  بەراوردى  راستەوخۆ  دواتر  خستۆتەڕوو،  وڵاتمان 

کوردستان کراوە لەرووى لێکچوون و جیاوازییەکانیان. هەر لەو بەشەدا بەراوردکارى کراوە   هەرێمى
لەهەردوو    ئەوەى  بەهۆى  پەرلەمان.  لەگەڵ  دەسەڵاتەکانیان  پەیوەندى  و  خۆپاڵاوتنیان  شێوازى  بۆ 
و  بەراوردکراوە  وڵات دەسەڵاتى جێبەجێکردن دوانەییە، دواتر دەسەڵاتى حکومەتى هەردوو وڵات 

ینجا پەیوەندى حکومەت لەگەڵ پەرلەمان خراوەتەڕوو. لەهەمان بەش هەندێک بەرتەسککردنەوەى  ئ
کۆمەڵێک  توێژەر  لەکۆتایدا،  باسکراوە.  جێبەجێکردن  بەدەسەڵاتى  بەرامبەر  یاسادانان  دەسەڵاتى 

کوردستان   هەرێمى  سیاسى  سیستمى  بۆ  پێشنیارێکى  چەند  و  دەستخستووە  دەرئەنجامى 
 خستۆتەڕوو.  

 كەوه پرسيارەکانى توێژينە 1.1
پرسیارى سەرەکى: ئەو جیاوازى و لێکچوونانە کامانەن کە لە نێوان دەسەڵاتى جێبەجێکردنى 

 عێراق هەن؟ -سیستمى سیاسى کۆمارى فەڕەنسا و هەرێمى کوردستان 
 پرسیارە لاوەکیەکان:  

ەردوو دەسەڵاتەکە ئایا پێشخانى هەردوو سیستمەکە لەچیەوە هاتووە؟ فەلسەفەى سیاسى ه -١
 یەکە یاخود جیاوازە؟

 دەسەڵاتەکان لەرووى دەستووریى، دامەزراوەیى و یاساییەوە چۆن دامەزراون؟  -٢
 كەوه ى توێژينە گريمانە 1.2

و   دەکرێت  بەدى  سیاسییەکە  سیستمە  جێبەجێکردنى  دەسەڵاتى  هەردوو  لەنێوان  زۆر  لێکچوونى 
ىى سیاسى فەڕەنسا لە وڵات جێگیر بکات و جێبەجێ هەرێمى کوردستان هەوڵ دەدات هەمان سیستم

 بکات بەگوێرەى یاسا بنەڕەتیەکانى کە سروشتى دەستووریان هەیە. 
 راوردكارى ميتۆدى بە 1.3

جەنگى   لەدواى  ئیستن  دەیڤد  و  ئەڵمۆند  گابڕێڵ  هەتاوەکو  زایین،  لەپێش  بگرە  ئەرستۆوە  لە  هەر 
ئەمڕۆش، میتۆدى بەراوردکارى سیاسى گرنگى و    دووەمى جیهانییەوە و تاوەکو توێژەرانى سیاسى

 ,Meur and Schlosser, 1994, P. 193)بایەخى خۆى هەبووە لە پێشکەوتنى زانستە سیاسییەکان  
and Sadanandan, 2013, Pp. 5-6 )  ئەم میتۆدە یارمەتیمان دەدات بۆ دۆزینەوەو تێگەیشتن لە .

کە کە هەندێک وەکو تاقیگەیەکى زانستى سیاسى  کاریگەرى جیاوازى و لێکچونەکانى هەردوو دیاردە
تێیدەڕوانن بۆ ناسینى سیستمە سیاسییەکە یان یەکێک لەدەسەڵاتەکانى و رەخنە لێگرتنى، ئەمەش  
دواى ناساندنى بارودۆخى هەردوو دامەزراوە سیاسییەکە لەهەموو رویەکەوە بۆ نموونە ناوەندەکانى  

یان   (Suleiman, 2017, P. 5, and Sadanandan, 2013, Pp. 5-8)دروستکردنى بڕیارى هەردوولا  
و   سیاسى  هێزى  و  لایەن  هەردوو  گەشەسەندنى  مێژووى  یاسایى،  و  دەستوورى  دەسەڵاتەکانى 

چالاکیەکانیان و چەندین بوارى ترى هاوشێوە و جیاواز یاخود ئەو کێشانەى دێنە رێى هەریەکەیان  
 ە. دەکرێـت بەراورد بکرێت لەنێوان هەردوو دیاردەک 
بریت میتۆدە  ئەم  سەرەکیەکانى  لەبوارە  سیستمى ییەکێک  نێوان  بەراوردکارى  شیکردنەوەى  لە  یە 

سیاسى و دەسەڵاتەکانى دوو وڵات بە جیاوازى و لێکچوونەکانى نێوان دامەزراوەکان و ئەکتەرەکانى 
سیستمى دوو وڵاتى . هەروەها مەرج نیە تەنها لەنێوان (Sadanandan, 2013, P. 9)ئەم سیستمانە  

سەربەخۆ بێت، چونکە وەکو توێژەران جەختیان لەسەر کردۆتەوە کە ئەم بەراوردکارییە بۆ تێگەیشتن 
و شیکردنەوەى دیاردە سیاسییەکانى نێوان دوو سیستمى سیاسى یان کۆمەڵگاکانیان ئەنجام دەدرێت  

(Lim, 2016, Pp. 4-7)  .ى ئاسان نیە و ناتوانرێت  بەراوردکارى سیاسى لەتەواوى سیستمەکە کارێک
لەسەر  جەخت  توێژەران  لە  بەشێک  بۆیە  بکرێت،  کۆنتڕۆڵ  کورت  توێژینەوەیەکى  چوارچێوەى  لە 

حکومەت)چەمکى   سیستمەکان    (بەراوردکارى  بەراوردى  بۆ  سنوورێک  دەتوانرێت  کە  دەکەنەوە 
بنەمای(Sadanandan, 2013, P. 11, and Lim, 2016, P. 5)دابنرێت   ئەو  لەسەر  ئەو .  ئێمە  ە، 

 میتۆدە بەکاردەهێنین بۆ بەراوردکارى نێوان دەسەڵاتى جێبەجێکردنى هەردوو سیستمى سیاسى.  
 

 كەتەگرنگى بابە  1.4
ــتمى   ــیسـ ــەفەى سـ ــتیەى کە ئایا فەلسـ گرنگى ئەم توێژینەوە لەوەدایە کە دەبێتە دەرخەرى ئەو راسـ
سـیاسـى هەرێمى کوردسـتان لە ی سـیسـتمێکى سـیاسـى جیهانەوە وەرگیراوە یان هاوشـێوەیەە ئایا ئەم  
ــێوەى هەیەە ئەم توێژینەوەیە دەیەوێت  ــراوە یان هاوشـ ــتان داتاشـ مۆدێلە تەنها بۆ هەرێمى کوردسـ

مى ئەو شـیکردنەوانە بداتەوە کەواى بۆ دەچن سـیسـتمى سـیاسـى هەرێمى کوردسـتان هاوشـێوەى  وەڵا
 فەڕەنسایە!  

لەلایەکى ترەوە، توێژەرانى بەراوردکـارى ســــیـاســــى پێیـانوایە کە گرنگى بەراوردى دوو ســــیســــتم 
ردن  بکرێن بۆ دیارک  (Check and Control)لەوەدایەکە دەتوانرێت سـیسـتمەکان کۆنتڕۆڵ و پشـکنین  
. واتە لەئەنجامى  (Lim, 2016, Pp. 15-16)یاخود سەلماندن و نەهێشتنى گومان لەسەر سیستمەکە 

ئەو بەراوردکارییە، ئێمە بارودۆخى هەردوو سـیسـتممان بۆ روون دەبێتەوە و بەرچاوڕونیمان دەبێت  
ت سـوود بۆ ئەوەى بزانین کێشـەکانى ئەم سـیسـتمانە چین، هەروەها چۆن هەرێمى کوردسـتان دەتوانێ

لە سـیسـتمى سـیاسـى وڵاتێکى پێشـکەوتووى وەکو فەڕەنسـا وەربگرێت بۆ ئەوەى لەداهاتووى نزیک لە 
دەســتورەکەى جێگیرى بکات. ئینجا گرنگیەکى ترى ئەوەیە کە کەموکوڕییەکانى ســیســتمى ســیاســى  

 هەرێمى کوردستان دەردەخات و توێژینەوەکە هەوڵدەدات چارەسەریان بۆ بدۆزێتەوە. 
 
 وردکارى دەسەڵاتەکانى سەرۆکى هەردوو وڵات بەرا .2

 جۆرى سیستمى سیاسى وڵات  2.1
لەرووى مێژووى سیستمە سیاسییەکانیان، ئەگەرچى مێژووەکانیان هاوشێوە نین و بەراوردکردنیان  
نموونە،   بۆ  سیستمەکە.  هەردوو  لەنێوان  هەن  جیاوازى  و  لێکچوون  چەندین  بەڵام  نابێت،  ئاسان 

تێپەڕیون هەتاوەکو گەیشتوونەتە دەستوور. فەڕەنسا لەسەردەمى   هەردوو وڵات بەیاساى بنەڕەتى 
چەند یاسایەکى بنەڕەتى هەبووە کەوەکو دەستوور مامەڵەى  ١٧٨٩پێش شۆڕشى فەڕەنسى لە ساڵى   

پاشاوە   لەلایەن  رشید،  ) پێوەکراوە  و  ل  ٢٠١٥عبداللە  هەرێمى (١٧٥،  ئەوەى  لەبەر  شێوە،  بەهەمان   .
ى دەستپێکردنى پڕۆسەى سیاسییە بەشێوەى شەرعى و یاسایى، بۆیە پەیڕەوى کوردستان لەسەرەتا

دەستوورى عێراقیش لە ماددەى  )کۆمەڵێک یاساى بنەڕەتى دەکات کە سروشتى دەستووریان هەیە   
و چەند جارێک هەوڵى هێنانەکایەوەى دەستوورێکى داوە، بەڵام   (بەروونى دانى ناوە بەم یاسایانە  ١٤١

 ەگەڵ ئەوەش بەردەوامە بۆ دەستخستنى.  شکستى هێناوە، ل
یاسادانانیان  دەسەڵاتى  زیادکردنى  و  جێبەجێکردن  دەسەڵاتى  کەمکردنەوەى  وڵات  هەردوو 

لەدوایین کۆمار   فەڕەنساى سەردەمى شاڕڵ دیگۆل  لە  ،  ( کۆمارى پێنجەم)لەبەرامبەردا، رەتکردەوە. 
ەر دەسەڵاتى یاسادانان و دیگۆڵ توانى  هەندێک لەتوێژەران پێیان وایە کە شۆڕشێک روویدا لەبەرامب

دەستوورى  هەمووارى  لەدواى  جێبەجێکردن  دەسەڵاتى  بۆ  بگەڕێنێتەوە  بەزیادەوە  هاوسەنگى 
 ,Knapp and Wright, 2006, Pp. 4-11, and Liu)فەڕەنسا و گۆڕینى سیستمى سیاسى فەڕەنسا 

2000, Pp. 14-27)  رلەمانى نەیتوانى سەرکەوتوو کە سیستمەکەى کردە پە  ١٩٤٦. فەڕەنسا لە ساڵى
بێت، چونکە سەرۆکى کۆمار چەند دەسەڵاتێکى کەمى هەبوو هەروەها دەسەڵاتەکانى کردەیى نەبوون  

. بۆیە ئەم (١٨١-١٨٠، ل٢٠١٥عبداللە و رشید،  )و تەنها حکومەت چەند دەسەڵاتێکى کردەیى پێدرابوو  
ماوەتەو پێنجەمەوە  کۆمارى  بەهۆى  ئێستا  هەتاوەکو  بەردەوامە. دەوڵەتە  سیاسیەوە  لەرووى  ەو 

بەهۆى ئەم دەستوورەوە    ١٩٥٨ئەمەش بەهۆى سەرکەوتنى ئەو سیستمە سیاسییە بووە کە لەساڵى  
نوێیەوە هاتۆتەکایەوە کە پشتگیرى لە سیستمى تێکەڵاو یان نیمچە سەرۆکایەتى کردووە. بەهەمان  

دەسە کەمکردنەوەى  بۆ  درا  زۆر  هەوڵى  کوردستان  لەهەرێمى  و  شێوە،  هەرێم  سەرۆکى  ڵاتەکانى 
چوارەم   خولى  لە  کوردستان  پەرلەمانى  لەلایەن  کوردستان  هەرێمى  سەرۆکایەتى  یاساى  هەموارى 

، بەڵام کار گەیشتە ئەوەى کە هێزى سەربازى بەکاربێت بۆ وەستاندنى دەسەڵاتى یاسادانان (٢٠١٥ساڵى  )
ساڵ   دوو  نزیکەى  ماوەى  بۆ  پەرلەمان  وایلێه  (٢٠١٧-٢٠١٥)و  و تا  بوون  ئاکام  بێ  هەوڵانە  ئەم  ات 

 دەسەڵاتى جێبەجێکردن بە بەهێزى مایەوە.   
لەهەردوو وڵات سیستمى فرەپارتى سیاسى پەیڕەو دەکرێت و پارتەکان رۆڵى کاریگەریان هەیە لەسەر  

سیاسى   وڵات (See Blais, A., and Loewen, 2009, Pp. 346-358)سیستمى  لەهەردوو   .
ئەنجوومەنى   لەدەستى  لەدەسەڵاتەکان  بەشێک  بووە،  بەش  دوو  دابەشى سەر  دادوەرى  دەسەڵاتى 
هەردوو  لەنێوان  تر  هاوشێوەیى  چەندین  ئەمانەو  دادە.  وەزارەتى  دەستى  لە  بەشێک  و  دادوەرییە 

  سیستم هەیە، بەڵام ئێمە تەنها لەسەر بەراوردى دەسەڵاتى جێبەجێکردن دەوەستین.
بەگوێرەى  سیاسیەکەى  سیستمە  جۆرى  دەستوورە،  خاوەنى  فەڕەنسا  لەبەرئەوەى  ترەوە،  لەلایەکى 
دەسەڵاتەکان دەبێتە سیستمى تێکەڵاو یان نیمچە سەرۆکایەتى، بەڵام هەرێمى کوردستان هەرچەندە 

اڵى  دوو پڕۆژەى دەستوورى هەیە کە یەکێکیان تەواوکرا بوو، لەلایەن پەرلەمانەوەش پەسندکرا لەس
و تەنها گشتپرسى گەلى مابوو بچێتە بوارى جێبەجێکردن، کەچى بەهۆى ناکۆکى لایەنەکانەوە ٢٠٠٩

بەشێوەیەکى نایاسایى راگیرا و دووبارە دەستکرایەوە بەنووسینەوەى دەستوورى هەرێمى کوردستان  
ى ساڵى (٤)  بڕوانە یاساى ژمارە)لەلایەن لیژنەیەک بەسەرپەرشتى پەرلەمانى کوردستان    ٢٠١٥لەساڵى  

، بەڵام ئەویش لەبەر  (عێراق بۆ راپرسى  – ، یاساى ئامادەکردنى پڕۆژەى دەستوورى کوردستان  ٢٠١٥
ململانێى سیاسى راگیرا و ئێستا هەرێمى کوردستان بێ دەستوورە و کار بەیاسا بنەڕەتیەکان دەکات  

ئەگەرچى لەهەردوو   کە سروشتێکى دەستووریان هەیە و لەلایەن دەستوورى عێراقەوە دانپێدانراون. 
ئەمانە  لەلایەک  بەڵام  پەرلەمانیە،  کوردستان  هەرێمى  سیاسى  سیستمى  کە  هاتووە  پڕۆژەکەدا 
نەچونەتە بوارى جێبەجێکردن و لەلایەکى ترەوە هەرێمى کوردستان کار بە یاسا بنەڕەتیەکان دەکات  

 جام دەدەین. و ئێمە لەچوارچێوەى ئەم یاسایانە و لەرووى واقیعى بەراوردکارییەکە ئەن

سیستمى نیمچە سەرۆکایەتى بۆ یەکەمینجار لە فەڕەنسا سەریهەڵدا دوابەدواى گۆڕانکارى لەدەستوور 
.  (٤٧٦، ل  ٢٠١٣احمد،  )کاتێک بەهۆیەوە کۆمارى پێنجەم لەم وڵاتە هاتە سەر دەسەڵات    ١٩٥٨لەساڵى  

ەى پەرلەمان و لەهەمان  سیستمى تێکەڵاو یان نیمچە سەرۆکایەتى لەئەنجامى ئەو دەستوەردانە زۆر
هەبوو   چوارەم  کۆمارى  لەسەردەمى  لەووڵات  سەقامگیرى  هێنانەکایەوەى  لە  بێتوانایى  کاتدا 
و  دەستوور  پارێزەرى  و  نیشتمانى  یەکێتى  پارێزەرى  ببێتە  توانى  بەم سیستمە  هاتەکایەوە. دیگۆڵ 

دەس لەگەڵ  بێتەوە  هاوسەنگ  تاوەکو  دەسەڵاتى جێبەجێکردن  بداتەبەر  ئەنجوومەنى  هێزێک  ەڵاتى 
. بەمەش توانى سەرکەوتووانە بەهۆى دروستکردنى ئەو  (Brown, 1966, Pp. 462-492)نیشتمانى  

هاوسەنگیە لە سیستمى سیاسى لەنێوان دەسەڵاتەکان، جۆرێک لە سەقامگیرى سیاسى بێنێتەکایەوە  
لەلایەن خەڵکەوە    لەسیستمى نیمچە سەرۆکایەتیدا، سەرۆک راستەوخۆو تاوەکو ئێستا بەردەوام بێ.  

و  وەزیران  سەرۆک  دواتر  سەرۆک  لەمەش  جگە  و  دەبێت  زۆرى  دەسەڵاتى  و  هەڵدەبژێردرێت 
وەزیرەکان دەستنیشان دەکات هەتاوەکو هاوکارى سەرۆک بکەن لەڕاپەڕاندنى کاروبارەکانى وڵات و 

بە دەسەڵاتى  ئەم حکومەتە لەلایەن پەرلەمانەوە متمانەى پێ دەدرێت و بەرپرسیش دەبێت بەرامبەر  
ل  ٢٠١٣احمد،  )یاسادانان   لەگەڵ  (٤٧٥،  لێپێچینەوە  دەتوانێت  سیستمەدا  لەم  پەرلەمان  هەروەها   .

حکومەت و کابینەکەى بکات و هەروەکو چۆن متمانەى پێدەدا، دەتوانێت لێشی وەربگرێتەوە. واتە 
عبداللە  )ە پەرلەمان  لەسیستمى تێکەڵاودا، سەرۆک بەرامبەر بە گەل بەرپرسە و حکومەتیش بەرامبەر ب

 . (١٨٢- ١٨١، ل٢٠١٥و رشید، 
و  هەرێم  سەرۆکایەتى  بۆ  بنەڕەتى  لەیاساى  بکەین  هەرێم  سەرۆکی  دەسەڵاتەکانى  سەیرى  ئەگەر 
بۆمان  سەرۆک،  دەسەڵاتەکانى  و  فەڕەنسا  سەرۆکى  هەڵبژاردنى  شێوازى  لەگەڵ  بکەین  بەراوردى 

بۆ   هاوشێوەن.  لێرەدا  سیستم  هەردوو  کە  بە دەردەکەوێت  بەرامبەر  نیە  بەرپرس  سەرۆک  نموونە 
فەڕەنسا   وەکو  بەرپرسن  کابینەکە  و  وزیران  و سەرۆک  وەزیرەکان  تەنها  و  یاساى )پەرلەمان  بڕوانە 

بەسەرنجدان لە ماددەکان و دەقە . بۆیە  (٤٧٨، ل  ٢٠١٣احمد،   ، ماددەى دووەم،٢٠٠٥ى ساڵى  (١)ژمارە  
ک لەهەرێمى  کردارییەکان  پیادە  و  دەردەکەوێت کە سیستمى حوکمڕانى  یاساییەکان  بۆت  وردستان 

و  پەرلەمانى  سیستمى  هەردوو  خەسڵەتەکانى  لە  هەندێک  کۆکردنەوەى  و  تێکەڵاو  بنچینەى  لەسەر 

، ٢٠١٦، احمد،  ٢٢٠، ل٢٠١٩شەریف،  )سەرۆکایەتى بونیادنراوە کە لە سیستمى سیاسى فەڕەنسا دەچێت  
 . (١٣٦-١٣٥، ل٢٠١٥، زەنگەنە، ٥٠٧-٥٠٦ل
 

 لێکچوونەکانى دەسەڵاتى سەرۆکى فەڕەنسا و سەرۆکى هەرێمى کوردستان  2.2
ماددە بەتەنها و بەجیا تەرخان کراوە بۆ دەسەڵاتدان بە سەرۆکى کۆمار   ١٤لەدەستوورى فەڕەنسادا  

ساڵى  ) فەڕەنساى  دەستوورى  ساڵى    -١٩٥٨بڕوانە  لەهەرێمى  (٢٠٠٨هەموارکراوى  شێوە  بەهەمان   .
تای یاسایەکى  سەرۆکى کوردستان  دەسەڵاتەکانى  بۆ  وەرگرتووە  دەستوورى  سروشتێکى  کە  بەت 

بڕوانە یاساى سەرۆکایەتى هەرێمى )هەرێمى کوردستان کەپێکهاتووە لە شازدە ماددە و چەندین بڕگە  
، ئەمە جگە لەوەى لە پڕۆژەى دەستوورى هەرێمى (٢٠٠٥ى هەموارکراوى ساڵى  (١)کوردستان، ژمارە  

 هاوشێوەى سەرۆک کۆمارى فەڕەنسا.   1اڕێژراوە بۆ دەسەڵاتەکانى سەرۆککوردستان چەندین ماددە د
نوێنەرى  بە  و  کاریگەرە  و  زۆر  دەسەڵاتى  خاوەن  وڵات  کوردستان، سەرۆکى  هەرێمى  و  لەفەڕەنسا 

فەڕەنسا   دەستوورى  لە  وڵاتە.  نیشتمانى  یەکێتى  هێماى  و  دادەنرێ  گەل    ( ٥ماددەى  )راستەقینەى 
هاتووە کە هۆکارى بوونى سەرۆک بۆ دەستەبەریى سەربەخۆیى نیشتمانى و یەکێتى خاک و رێزگرتنە  

ى ساڵى  (١)ە پەیماننامەکان. بەهەمان شێوە، لەکۆتایى یاساى سەرۆکایەتى هەرێمى کوردستانى ژمارە  ل
لەبەر ئەوەى لەهەموو سیستمێکى سیاسیدا " و لەبابەتى هۆکارى دەرچوونى یاساکە هاتووەکە    ٢٠٠٥

وڵەتى  سەرۆکێک هەیە گەل و وڵات بەرجەستە دەکات و بەناوى ئەوەوە لەسەر ئاستى سیاسى و نێودە
دەدوێت و وەکو سەرۆکى باڵاى راپەڕاندن چاودێرى بەرژەوەندیەکانى هاوڵاتیان دەکات و پاڵپشتى 

. لەپەراوێزى  "سەرەکیە بۆ سەقامگیرى بارى سیاسى و پێشکەوتنى کۆمەڵگە... بۆیە ئەم یاسایە دانرا
 

کوردستان   1 هەرێمى  دەستوورى  پڕۆژەى  ماددەى  لەچەندین  کوردستان  هەرێمى  سەرۆکى  عێراق    –دەسەڵاتەکانى 
. لێرەدا ئێمە پێویستە ئەوە  (٩، ل٢٠١٥بابان،  ).  ( ١٢٢،  ١١٤،  ١٠٩،  ٩٥،  ٩٤،  ٩٢،  ٧٥،  ٧٤،  ٧٠،  ٥٩،  ٥٦،  ٥٣،  ٤٧،  ٤٢)خراوەتەڕوو، وەکو  

س دەقانەى  ئەو  لەنێوان  کەم  جیاوازى  کە  لەگەڵ  بڵێین  ئامادەکراوە  کوردستان  هەرێمى  دەستوورى  بۆ  کە  هەیە  ەرەوە 
یاسا بنەڕەتیانەى کە لەسەرەتاى دروستبوونى هەرێمى کوردستانەوە کاریان پێ دەکرێت و بەردەوامن و   ناوەڕۆکى ئەو 

پەسندکراون   عێراقەوە  دەستوورى  ماددەکانى  )لەلایەن  عێراق  دەستوورى  م(١١٦و    ١٤١بڕوانە  لەزۆربەى  ناو  .  اددەکانى 
پڕۆژەکە بۆ دەسەڵاتى سەرۆکى هەرێم بە هەمان دەق و داڕشتن نوسراوەتەوە و جیاوازى نیە لەگەڵ یاساى سەرۆکایەتى  

 . ٢٠٠٥ى ساڵى  ( ١)هەرێمى ژمارە  

دەستوور و  یاسایى  بۆچوونە  هاوبە  دەدات  هەوڵ  توێژینەوەکە یانە،  یئەم  و لەخوارەوە  شى 
 بەمشێوەیە:   بخاتەڕوولێکچوونەکانى دەسەڵاتى سەرۆکایەتى هەردوو سەرۆک 

 یەکەم: سەرۆکایەتى دەسەڵاتى جێبەجێکردن 
ماددەى  )سەرۆکى وڵات لەهەردوو وڵات، سەرۆکى باڵاى ڕاپەڕاندنە. لەفەڕەنسا دەستوور بەگوێرەى  

راپەڕا(٩ و دەسەڵاتى  وەزیران  ئەنجوومەنى  بەهەمان شێوە، ى دەستوور سەرۆکایەتى  دەکات.  ندن 
، یاساى  ٢٠٠٦بۆ ساڵى    (٢)لەیاساى ژمارە    (١)ماددەى یەکەم، بڕگەى  )لەهەرێمى کوردستان بەگوێرەى  

، سەرۆکى هەرێم، سەرۆکى (عێراق  -هەموارکردنى یەکەمى یاساى سەرۆکایەتى هەرێمى کوردستان
د هەمان  دواتر  کوردستان.  لەهەرێمى  جێبەجێکردنە  دەسەڵاتى  سەرۆکى  باڵاى  بە  درایەوە  ەسەڵات 

 .(٣٥، ل٢٠١٥بابان، )  (٦٠ماددەى )هەرێم بەگوێرەى پڕۆژەى دەستوورى هەرێمى کوردستان بەپێى 
 دووەم: سەرۆکایەتى هێزە چەکدارەکانى وڵات

جوڵێنەرى سیستمى سیاسى و کۆنتڕۆڵکردنى هێزى کردەیى لەوڵات پەیوەستە بە سەرکردایەتى هێزە  
رۆک، سەرۆکى باڵاى هێزە چەکدارەکانن و دەتوانن هێزەکانى وڵات بۆ ناوەوە  چەکدارەکان. هەردوو سە

داناوە  چەکدارەکان  هێزە  گشتى  بەفەرماندەى  سەرۆکى  دەستوور  لەفەڕەنسا،  بجوڵێنن.  دەرەوە  و 
بەچەکى نەوەویشەوە، ئەمە جگە لەوەى سەرۆک کۆمارى فەڕەنسا بەگوێرەى یاسا سەرکردایەتى ئەو 

لەدەستوورى فەڕەنسا،    ١٥بڕوانە ماددەى  )کات کە بۆ بەرگرى نیشتمانى پێک دێن  لیژنە باڵایانەش دە 
ى دەستوور رێگە (٣٥ماددەى  ). لەمانەش گرنگتر، سەرۆکى فەڕەنسا بەگوێرەى  (٦، ص٢٠١٢الشكراوى،  

رابگەیەنێت   جەنگ  کە  الحرب)پێدراوە  لەگەڵ     (اعلان  بەهەماهەنگى  دەرەوە  بنێرێتە  هێزەکان  و 
ئەگەر   تەنها  پەرلەمان،  لە  دەنگدان  و  گفتوگۆ  بچێتە  ئەوەى  بەبێ  بەڵام  حکومەت،  و  پەرلەمان 

چ لە  بۆ  دەستوەردانەکە  وەربگیرێت  پەرلەمان  مۆڵەتى  دەبێـت  خایەند  زیاترى  مانگ  وار 
ماددەى  )درێژکردنەوە فەڕەنسا٣٥بڕوانە  دەستوورى  پەرلەمانیە،  (،  کە  عێراق  سیاسى  سیستمى   .

لەدەستوورى   ٧٨بڕوانە ماددەى  )سەرۆکى کۆمار سەرۆکى هێزى چەکدار نیە، بەڵکو سەرۆک وەزیرانە  
لەیاساى ژمارە    (١)ماددەى یەکەم، بڕگەى  )ى کوردستان، سەرۆک بەگوێرەى، بەڵام لەهەرێم(٢٠٠٥عێراق،  

، فەرماندارى (، یاساى هەموارکردنى یەکەمى یاساى سەرۆکایەتى هەرێمى کوردستان٢٠٠٦بۆ ساڵى    (٢)
سەرکردایەتى   هەرێم،  سەرۆکى  کات،  لەهەمان  کوردستانە.  هەرێمى  پێشمەرگەى  هێزەکانى  گشتى 

بۆ ئەنجوومەنى ئاسایشى   ٢٠١١ى ساڵى  (٤) یاساى ژمارە  )دەکات بەگوێرەى  م  هەرێهێزەکانى ئاسایشى  
یەکەم بڕگەى  دووەم،  ماددەى  کوردستان،  ئەم   ( هەرێمى  کە  هاتووە  بڕگەدا  و  ماددە  لەهەمان 

هاتووە   پێک  بەشانە  لەم  ژمارە  )ئەنجوومەنە  یاساى  ساڵى  (٤)بڕوانە  ئەنجوومەنى  ٢٠١١ى  یاساى   ،
 :2(عێراق –ن  ئاسایشى هەرێمى کوردستا

 دەزگاى ئاسایشى هەرێم  -١
 بەڕێوەبەرایەتى گشتیى هەواڵگریى سەربازى -٢
 ئاژانسى پاراستن و زانیارى  -٣

بەگوێرەى   لەمانەش، سەرۆکى هەرێم  بڕگەى  )جگە  یەکەم،  ژمارە    (١)ماددەى  بۆ ساڵى    (٢)لەیاساى 
سەرۆکى باڵاى   (عێراق  -تان، یاساى هەموارکردنى یەکەمى یاساى سەرۆکایەتى هەرێمى کوردس٢٠٠٦

بەپێى   و  جێبەجێکردنە  دەیەم)دەسەڵاتى  حەڤدەم  -ماددەى  دەبەخشێتە   (بڕگەى  پلە سەربازیەکان 
ماددەى )ئەفسەرانى هێزە چەکدارەکانى هەرێم لە پێشمەرگە و هێزەکانى ناوخۆ، هەروەها بەگوێرەى 

، هێزەکانى پێشمەرگە دەنێرێتە  سەرۆک دواى وەرگرتنى رەزامەندى پەرلەمان  (بڕگەى یازدەم  -دەیەم
فیدڕاڵى  حکومەتى  بۆ  گەڕانەوە  بەبێ  کوردستان  هەرێمى  دووبارە  3دەرەوەى  ترەوە،  لەلایەکى   .

لەرووى سەربازیەوە    (٦٠ماددەى  )سەرۆکى هەرێم لە پڕۆژەى دەستوورى هەرێمى کوردستان بەپێى  
ئەمانەى سەرەوە نیشانى دەدەن کە    . کەواتە، هەموو(٣٥، ل٢٠١٥بابان،  ) ئەم دەسەڵاتانەى پێدرایەوە  

وڵات  چەکدارەکانى  هێزە  سەرۆکایەتى  فەڕەنسا  کۆمارى  سەرۆکى  و  کوردستان  هەرێمى  سەرۆکى 
 دەکەن.  

 سێیەم: سەرکردایەتى سیاسەتى دەرەوە   
ماددەکانى  )سەرۆکەکان نوێنەرایەتى میللەتەکانیان دەکەن لە دەرەوەى وڵات. سەرۆکى فەڕەنسا بە  

و    (١٤-١٣ دەکات  لەوڵات  دیپڵۆماسى  کارى  بۆ  بیانیەکان  نوێنەرایەتى  هەموو  سەرپەرشتى  لەلایەک 

 
دا هاتووە کە ئەم ئەنجوومەنە پەیوەست دەبێت    ٢٠٠٩بەهەمان شێوە لە پرۆژەى دەستوورى هەرێمى کوردستانى ساڵى   2

 . (٣٩، ل٢٠١٥بابان، ) ( ١٠٩) کى هەرێمى کوردستان لەماددەى بە سەرۆ
ئەمە بەکردەیى لەسەردەمى هێرشى داعش بۆ سەر کۆبانێ روویدا، کاتێک سەرۆکى هەرێم بڕیاریدا هێزەکانى پێشمەرگە   3

 .  ٢٠١٤بنێرێتە کۆبانێ لەساڵى 

اندن و   یان پێ دەدات و لەهەمان کات سەرپەرشتى دامەزر(الاوراق الاعتماد)بەڵگەنامەى رێگەپێدان  
، (١١ماددەى  )ناردنى دیپڵۆماتە فەڕەنسیەکان دەکات لە وڵاتانى دەرەوە. لەگەڵ ئەمانەشدا، بەگوێرەى  

و  نێودەوڵەتیەکان  پەیماننامە  لەسەر  دەکات  گفتوگۆ  پەرلەمان  و  سەرۆکوەزیران  لەگەڵ  سەرۆک 
سیاسەتى دەرەوە،    . بۆ بابەتى(ى دەستوورى فەڕەنسا١٤-١٣  -١١بڕوانە ماددەکانى)پەسەندیان دەکات  

 (ماددەى دووەم)پەیماننامە نێودەوڵەتیەکان، نوێنەرایەتى دیپڵۆماسى لەدەرەوە و ناوەوە، بەگوێرەى  
یاساى سەرۆکایەتى هەرێم دەسەڵاتى بە سەرۆکى هەرێمداوە کە لەسەر ئاستى دەرەوە نوێنەرایەتى 

دەسە لەنێوان  هەماهەنگى  تەنانەت  و  بدوێن  بەناویانەوە  و  بکات  و  گەل  فیدڕاڵیەکان  ڵاتە 
و   دیپڵۆماتێک  هەر  کوردستان  لەهەرێمى  ترەوە،  لەلایەکى  بکات.  هەرێمیشدا  دەسەڵاتەکانى 
سەرۆک   هەرێمە.  سەرۆکى  مەڕسومى  بە  پێویستى  کاربکات  بیەوێت  دیپڵۆماسى  نوێنەرایەتیەکى 

ەیەم، بڕگەى  ماددەى د)لەگەڵ ئەنجوومەنى وەزیران و فەرمانگەى پەیوەندییەکانى دەرەوە بەگوێرەى  
لەیاساى سەرۆکایەتى هەرێمى کوردستان، نوێنەرانى پەیوەندییەکانى دەرەوە دادەمەزرێنێت    (پازدەم

وەکو پلە تایبەت تاوەکو نوێنەرایەتى هەرێمى کوردستان بکەن لە وڵاتانى دەرەوە. بەگشتى، لەهەرێمى 
ستان جڵەوى سیاسەتى  کوردستان بەشێوەیەکى یاسایى و تەنانەت عورفیش، سەرۆکى هەرێمى کورد

بۆ سیاسەتى هەرێم  بەهەمان شێوە  ئەمە  ئێستاش.  رابردوو و  لەماوەى  لەدەست گرتووە  دەرەوەى 
 بەرامبەر بە سیاسەتى دەرەوەى وڵاتان بەئاراستەى ناوخۆى هەرێمى کوردستان. 

 چوارەم: سەرۆکایەتى دانیشتنەکانى ئەنجوومەنى وەزیران 
دانیشتنەکانى ئەنجوومەنى وەزیران بکەن. سەرۆک کۆمارى  هەردوو سەرۆک دەتوانن سەرۆکایەتى  

بەگوێرەى   دانیشتنەکانى (٩ماددەى  )فەڕەنسا  سەرۆکایەتى  دەتوانێت  فەڕەنسا  دەستوورى  ى 
بەگوێرەى   کوردستان  هەرێمى  سەرۆکى  شێوە  بەهەمان  و  بکات  وەزیران  ماددەى )ئەنجوومەنى 

نۆیەم  -دەیەم ئەنج   (بڕگەى  بانگێشتى  پێویست  و  لەکاتى  کۆبوونەوە  بۆ  دەکات  وەزیران  وومەنى 
لەخولى سەرۆکایەتى پێشوو کە سەرۆک راستەوخۆ لەلایەن .  4سەرکردایەتى کۆبوونەوەکەش دەکات 

گەلەوە هەڵبژێردرابوو، سەرۆکى هەرێم سەرۆکایەتى هیچ دانیشتنێکى ئەنجوومەنى وەزیرانى نەکرد، 

 
مافى   (بڕگەى شەشەم  -٧٠)ۆژەى دەستوورى هەرێمى کوردستان ماددەى  ڕسەرۆکى هەرێم بەگوێرەى پبەهەمان شێوە    4

 . (٤٢، ل٢٠١٥بابان،  )تى کۆبوونەوەکانى ئەنجوومەنى وەزیران بکات ئەوەى پێدراوە کە سەرۆکایە

ئێستا   لەخولى  کوردستا (٢٠٢٠)بەڵام  هەرێمى  سەرۆکى  دەسەڵاتە ،  ئەم  بەکارهێنانى  بە  هەڵسا  ن 
و سەرۆکایەتى    (بڕگەى نۆیەم  -ماددەى دەیەم)  ٢٠٠٥ى هەموارکراوى ساڵى  (١)بەگوێرەى یاساى ژمارە  

تەواوى   و  جێگرەکەى  حکومەت،  سەرۆکى  بەئامادەبوونى  کرد  وەزیرانى  ئەنجوومەنى  دانیشتنى 
ەڕى فەرمى سەرۆکایەتى هەرێمى کوردستان،  بڕوانە ماڵپ)  (٢٠٢٠ى شوباتى  ٣)وەزیرەکان لە رێککەوتى  

٢٠٢٠). 
 پێنجەم: هەڵبژاردنى راستەوخۆى سەرۆک لەلایەن گەل

  ١٩٦٢هەردوو سەرۆک راستەوخۆ لەلایەن گەلەوە هەڵدەبژێردرێن. لەفەڕەنسا بەهۆى هەمووارى ساڵى  
لەلایەن   هەموارکرایەوە و دەستوور چەسپاندى کە دەبێـت سەرۆک راستەوخۆ  (٧-٦ماددەى  )هەردوو  

. هەموارى ئەو  ( ١٨٤-١٨٣،  ٢٠١٥عبداللە و رشید،  )گەلى فەڕەنسى هەڵبژێردرێت بەشێوەى زۆرینەى رەها  
ماددەیەى کە سەرۆک دەبێـت بەراستەوخۆ هەڵبژێردرێت بۆ چەند مەبەستێک بوو وەکو، بەهێزکردنى 

هەروەه تاکەکان.  لەلایەن  راستەوخۆ  رەوایەتى  وەرگرتنى  لەرێگەى  سەرۆک  بەشێوەیەکى پێگەى  ا 
سروشتى دەسەڵاتى سەرۆک لەسەرووى دەسەڵاتى سەرۆک وەزیران دەبێت. سێیەم، رزگارى دەبێـت  

. یاساى سەرۆکایەتى هەرێم وەکو تاکە یاساى  (١٨٤، ل٢٠١٥عبداللە و رشید،  ) لەپاشکۆیەتى پەرلەمان  
لە    (ماددەى دووەم)بەکارهاتووى سەرۆکایەتى هەرێمى کوردستان کارى پێدەکرێت و لەناو یاساکە 

  ٢٠٠٩هاتووە کە سەرۆکى هەرێمى کوردستان راستەوخۆ لەناو خەڵک هەڵدەبژێردرێت. ئەمە لەساڵى  
ئەمجارەش لەبەر ناهەموارى  چووە بوارى جێبەجێکردن و سەرۆک راستەوخۆ لەناو خەڵک هەڵبژێردرا.  

ن هەڵبژێردرا وەکو ساڵى  دۆخەکە و ئەو ململانێیانەى کۆن و قەیرانەکانى ئێستا سەرۆک لەناو پەرلەما
ئاماژە دەکات بەهەڵبژاردنى سەرۆکى   (لە ماددەى دووەم)، بەڵام لەبەرئەوەى کە یاساکە بەروونى  ٢٠٠٥

، بۆیە لەداهاتوودا کە سەرۆک دیسان  5هەرێم لەناو خەڵک و هەروەها لە رەشنووسەکەش ئاوا هاتووە
سەرۆک   هەڵبژاردنى  سیستمى  هەڵدەبژێردرێـتەوە،  فەڕەنسا  راستەوخۆ  سیستمى  هەمان 

 وەردەگرێتەوە. 
 

 
هاتووە کە   (٦١) لە سیستمى سیاسى هەرێمى کوردستان بە گوێرەى رەشنووسى دەستوورى هەرێمى کوردستان ماددەى   5

 .  (٣٦، ل ٢٠٠٩پەرلەمانى کودستان، )سەرۆک راستەوخۆ هەڵدەبژێردرێت لەناوخەڵک 

 شەشەم: راسپاردنى سەرۆکوەزیران بۆ پێکهێنانى کابینەى حکومەت 
بۆ  رادەسپێرێت  لەهەرێمى کوردستان سەرۆکى هەرێم، سەرۆکوەزیران  فەڕەنسا،  بەهەمان شێوەى 

دەکرێت،   دیارى  پەرلەمان  کوتلەى  گەورەترین  لەناو  ئەمەش  کە  حکومەت  کابینەى  بەڵام پێکهێنانى 
نیشتمانى   ئەنجوومەنى  لەلایەن  وەزیران  سەرۆکى  ناوهێنانى  دواى  دەیەم)ئەمە  ماددەى    - بڕوانە 

سەرۆکى هەرێم  ، بەڵام  (٢٠٠٥ى ساڵى  (١)بڕگەى یازدەم لەیاساى سەرۆکایەتى هەرێمى کوردستان ژمارە  
وخۆ دواى راستە  (، بڕگەى چواردەهەم٦٤) ۆژەى دەستوورى هەرێمى کوردستان ماددەى  ڕبەگوێرەى پ

ئەگەر   و  بێنێت  پێک  حکومەت  کابینەى  کە  رادەسپێرێ  فڕاکسیۆن  گەورەترین  سەرۆکى  هەڵبژاردن 
نەیتوانى لەم ماوەیە، ئەوا کەسێکى تر لەهەمان فڕاکسیۆن و ئەگەر ئەویش نەیتوانى ئەوا سەرۆک 

ێوە لە فەڕەنسا  . بەهەمان ش(٣٩، ل٢٠١٥بابان،  )بەخۆى کەسێک دیارى دەکات لەپەرلەمان ئەم کارە بکات  
ى دەستوور و دواتر (٨بەگوێرەى ماددە  )سەرۆکى کۆمار هەڵدەستێت بە دیاریکردنى سەرۆکوەزیران  

دەبێـتە   و  پەرلەمان  ئەندام  وەکو  لەپۆستەکەى  دەبەخشێ  خۆى  وەزیرە  ئەم  دەستوور  گوێرەى  بە 
 . (١٨٤، ل٢٠١٥عبداللە و رشید، ) (سەرۆکوەزیران)وەزیرى یەکەم  

 حەفتەم: گەڕانەوە بۆ گەل لەرێگەى راپرسى
بەگوێرەى   فەڕەنسا  کۆمارى  کە  (١١ماددەى  )سەرۆک  یاسایانەى  ئەو  دەتوانێت  دەستوور  ى 

ئەنجوومەنەکانى   و  لەگەڵ حکومەت  بەهاوبەشى  راپرسى  بۆ  بۆ گەل  بگەڕێنێتەوە  چارەنووسسازن 
وەندیان هەیە بە سیاسەتى ئابوورى  پەرلەمان. وەکو یاساکانى رێکخستنى دەسەڵاتەکان، یاساکانى پەی

بەپێى   دەستووریش  هەموارى  گشتى،  کۆمەڵایەتى  رشید،  )  (٨٩ماددەى  )و  و  ل٢٠١٥عبداللە   ،١٨٥)  .
بابەتى خستنە راپرسى یاساکان لەهەرێمى کوردستان رێکنەخراوە، بەڵام وەکو عورفێکى سیاسى و  

پێدراو مافەى  ئەو  بڵێین کە سەرۆکى هەرێم  دەتوانین  بۆ یاسایى  پرسى چارەنوسساز  لەهەندێک  ە 
  ٢٠٠٩نموونە لەکاتى  وەرگرتنى بڕیارى خەڵک لەسەر پڕۆژەى دەستوورى هەرێمى کوردستان لەساڵى  

کە سەرۆکى هەرێم دەبوو بیناردایە یان گشتپرسى بۆ سەربەخۆیى هەرێمى کوردستان کە لەلایەن  
 سەرۆکى هەرێم ئاراستەى خەڵک کرا و...هتد. 

 (حالة الطوارئ)نانى دەسەڵات لەکاتى نائاسایى هەشتەم: بەکارهێ

بەگوێرەى  فەڕەنسا  سەرۆکى  بەکاربێنن.  زۆر  دەسەڵاتى  نائاسایى  لەکاتى  دەتوانن  سەرۆک  هەردوو 
ى دەستوور، خۆى سەرکردایەتى هەردوو دەسەڵاتى یاسادانان و جێبەجێکردن دەکات،  (١٦ماددەى  )

ئەمەش لەچەند حاڵەتێکدا. هەرکات شەڕى ناوخۆ بەرپا بوو، هەرکات هەڕەشەى ناوخۆیى رێگربوو 
هەرچەندە لەج سەرۆک  لێرەدا  نێودەوڵەتیەکان.  رێککەوتننامە  و  دەستوور  و  یاساکان  ێبەجێکردنى 

نیشتمانى   ئەنجوومەنەکانى  سەرۆکى  یەکەم،  وەزیرى  بیروڕاى  بەڵام  بەبیروبۆچوونیان،  نیە  پابەند 
پیران) و  لە    (نوێنەران  ئاگاداربکرێـتەوە  گەلیش  دەبێـت  و  وەردەگرێت  دەستوورى  ئەنجوومەنى  و 

.  (١٨٧-١٨٦، ل  ٢٠١٥عبداللە و رشید،  ،  ٧، ص٢٠١٢الشكراوى،  )  (١٦ماددەى  )ێبەجێکردنى ئەم ماددەیە  ج
کەواتە دەستوور لەکاتى هێرشى تیرۆرستى گەورە و هەر بارودۆخێکى ترى سروشتى و ناسروشتى  
دەوڵەت   سەرۆکى  و  داناوە  شتێک  هەموو  لەسەرووى  دەوڵەتى  مانەوەى  و  ئاسایش  مەترسیدار، 

راوە دەبێت بۆ پاراستنى کیانە سیاسیەکەى و گەلەکەى هەربۆیە ئەم بارە بە دکتاتۆرى کاتى  دەستک
دانراوە   دەستوورى  ص٢٠١٦میسروب،  )یان  هەرێمى  (٨٦-٨٤،  سەرۆکى  کوردستان،  لەهەرێمى   .

بەگوێرەى   هەشتەم)کوردستان  بڕگەى  دەیەم  بارى   (ماددەى  بڕیارى  هەرێم،  سەرۆکایەتى  لەیاساى 
 دات بە گوێرەى یاساى تایبەت. نائاسایى دە

 نۆیەم: دامەزراندنى دادوەران 
دادوەر  یان   ( ٣)هەردوو سەرۆک مافى دامەزراندنى دادوەرەکانى وڵاتیان هەیە. لەفەڕەنسا سەرۆک  

لەو   سەرۆکى   (٩)ئەندام  هەروەها  و  دادەمەزرێنێـت  دەستوورى  ئەنجوومەنى  ئەندامەى  و  دادوەر 
دی لەناویاندا  بەگوێرەى  ئەنجوومەنەکەش  و  دەکات  بوو،    (٥٦ماددە  ) ارى  یەکسان  دەنگیان  ئەگەر 

. ئەگەرچى  (١٨٨، ل  ٢٠١٥، عبداللە و رشید،  ٢٠١٢،  ٤الشكراوى، ص)سەرۆک دەنگى یەکلاکەرەوەى دەبێت  
دامەزراندنى   مافى  هەرێم  سەرۆکى  بەڵام  دەستوورنیە،  ئێستا  تاوەکو  کوردستان  لەهەرێمى 

ئیددیعاى   سەرۆکى  و  هەیە  دادوەرەکان  دادوەرى)گشتى  ئەنجوومەنى  لەلایەن  پاڵاوتنیان    (دواى 
 لەیاساى سەرۆکایەتى هەرێمى کوردستان.  (ماددەى دەیەم، بڕگەى شازدەیەم)بەگوێرەى 

 دەیەم: دیوان و ستافى سەرۆک 

سەرۆکى هەرێم دیوانێکى   کە  هاتووە  (ماددەى دوازدەم)  ى کوردستان لەلەیاساى سەرۆکایەتى هەرێم 
کار بەڕێوەبردنى  بۆ  و  دەبێت  دواتر هەمان ساڵ،   6هەرێم  سەرۆکایەتى  زبارەکانى خودى سەرۆک  و 

تایبەت بەم دیوانە دەرچوو لەلایەن پەرلەمانى کوردستان   ى ساڵى    (٢)بڕوانە یاساى ژمارە    )یاساى 
کوردستان  ٢٠٠٥ هەرێمى  سەرۆکایەتى  دیوانى  یاساى  ب(عێراق  –،  سەرۆک  .  یاسایە،  ئەم  ەگوێرەى 

کە   پێدراوە  دەسەڵاتى  کات  لەهەمان  و  دادەمەزرێنێـت  کارمەند  و  تایبەت  پلە  و  راوێژکار  چەندین 
کارمەندانى  و  راوێژکار  تەنها  نەک  شێوە  بەهەمان  لەفەڕەنسا  بدات.   لایان  یان  بکات  خانەنشینیان 

ەجێنداو بەرنامەى سەرۆکدایە. لە  نوسینگەکەى، بەڵکو تەواوى حکومەت لەخزمەتى جێبەجێکردنى ئ
فەڕەنسا دامەزراوەیەک هەیە بە ناوی کابینەی سەرۆک کۆمار کە ڕۆڵی ئەم کابینەیە نزیکە لە دیوانی 
بوارە   لە  دەمەزرێنێت  دایان  کۆمار  سەرۆک  کە  ڕاوێژکارانەی  لەو  دێت  پێک  هەرێم.  سەرۆکایەتی  

ستی و ...هتد، بۆ هاوکاریکردنی سەرۆک لە جیاجیاکانی وەک سەروەری، دیپڵۆماسی، ئابوری، تەندرو
 . (Elysée, 2020)بڕیاردان 

 یازدەم: دوانەیى دەسەڵاتى جێبەجێکردن
،  (١٨٣،  ٢٠١٥عبداللە و رشید،  )ن لەهەردوو وڵات دوانەییە بەپێى یاساو رێسا  دەسەڵاتى جێبەجێکرد

ان شێوە دەسەڵاتى بەهەم  ( ٥٩ماددەى  )ئەمە جگە لەوەى لە پڕۆژەى دەستوورى هەرێمى کوردستان  
جێبەجێکردن دابەشکرایەوە سەر سەرۆکایەتى هەرێمى کوردستان و حکومەتى هەرێمى کوردستان. 
لەلایەن سەرۆکایەتى  و  و یاساکان، دەسەڵاتى جێبەجێکردنى دوانەییە  بەپێى دەستوور  لەفەڕەنسا 

 .   (٧، ص٢٠١٢الشكراوى، )کۆمار و ئەنجوومەنى وەزیرانەوە پڕاکتیزە دەکرێت 
 دوازدەم: مەترسى کۆنەبوونەوەى هەردوو پۆستى باڵاى جێبەجێکردن لەیەک پارتى سیاسى 
سەرۆکى  )هەردوو دەسەڵاتى جێبەجێکردن لەژێر مەترسى ئەوەدان کە ئەگەر هاتوو هەردوو سەرۆک 

وەزیران سەرۆک  و  ئەو    (وڵات  هەمان  و  دێن  کێشە  توشى  ئەوا  نەبوون،  سیاسى  پارتى  لەهەمان 

 
ەکانى سەرۆک و سەرۆکایەتى لەگەڵ هەریەک لە دەسەڵاتەکانى جێبەجێکردن، پەرلەمان، دادوەرى،  ئەم دیوانە کاروبار   6

لە   هەیە  بۆى  و  وەزیرە  پلەى  دیوانەکەى  سەرۆکى  و  دەخات  رێک  هەرێم  ناوەوەى  و  دەرەوە  فیدڕاڵیەکان،  دەسەڵاتە 
ئامادەبێت   وەزیران  ئەنجوومەنى  ژمارە  )کۆبوونەوەکانى  یاساى  سا  ( ٢)بڕوانە  سەرۆکایەتى  ٢٠٠٥ڵى  ى  دیوانى  یاساى   ،

 . (عێراق – هەرێمى کوردستان 

. لەساڵى (Cohabitation)اسیەیان نابێت. ئەمە ناودەبرێ بە پێکەوەژیانى دووانەیى سەقامگیریە سی
بوو بووە سەرۆکى کۆمارى فەڕەنسا و جاک    (چەپڕەو)لەفەڕەنسا روویدا کاتێک فرانسۆ میتران    ١٩٨٦

سەرۆکوەزیران    (ڕاستڕەو)شیراک   ل٢٠١٥زەنگەنە،  )بووە  لەهەرێمى  (١٣٦- ١٣٥،  شێوە  بەهەمان   .
ئەم مەترسیە هەستى پێدەکرێـت، بەڵام لەبەر ئەوەى تاوەکو ئێستا سەرکردایەتى ئەم دوو  کوردستان  

دەسەڵاتە لەدەستى یەک پارتى سیاسى کۆبۆتەوە کێشەکە هەستى پێنەکراوە، هەرکات جیاواز بوون، 
 ئینجا دەزانرێت کە کێشەى سیاسى هەیە لەم سیستمە.

 
 یەکانى دەسەڵاتى سەرۆکى فەڕەنسا و سەرۆکى هەرێمى کوردستان یجیاواز 2.3

 یەکەم: جێگرى سەرۆک
بەگوێرەى   دەبێـت  جێگرێکى  هەرێم  سەرۆکى  فەڕەنسا،  سەرۆکى  لە  سێزدەهەم)جیاواز   -ماددەى 

، بەڵام ئەمە لە یاساى کاراکردنەوەى (٢٠٠٥ى ساڵى  (١)لە یاساى سەرۆکایەتى هەرێم ژمارە    ٢بڕگەى  
کو دەستوور   –ردستان  هەرێمى  پەسەندکردنى  تا  سەرۆک  هەڵبژاردنى  شێوازى  هەموارى  و  عێراق 

، گۆڕانى بەسەردا هاتووە و سەرۆک دوو جێگرى دەبێـت وەکو ئێستا لەکاتى (بڕگەى دووەم  -٣ماددەى  )
نوسینى ئەم توێژینەوەیە ئەنجامدراوە. لەبەرامبەردا، سەرۆکى فەڕەنسا هیچ جێگرێکى نیە. ئەگەر  

رۆژ دواتر هەڵبژاردنى   (٣٥بۆ    ٢٠)بەهەر هۆکارێک دەسەڵاتى لەدەستدا، ئەوا دەبێت لەماوەى  سەرۆک  
 .(Liu, 2000, P. 4)بۆ بکرێتەوە 

 دووەم: شوێن گرتنەوەى سەرۆک
بابەتەى لە دەستوورەکەى یەکلاکردۆتەوە و لەماددەى   ى (٧)دەستوورى فەڕەنسا زۆر بەووردى ئەم 

هاتووەکە   کاتى دەستوور  بەشێوەیەکى  بێت  هۆکارێک  بەهەر  سەرۆک  پێگەى  چۆڵبوونى  لەبارى 
شایستە یان  پێش  هاتە  رێگرى  ئەگەریش  و  دەگرێتەوە  جێگەکەى  پیران  ئەنجوومەنى     سەرۆکى 

نەبوو، ئینجا سەرۆکى حکومەت جێگەکەى دەگرێتەوە. لەهەرێمى کوردستان کاتێک سەرۆکى   )مؤهل)
ساڵى   لە  کوردستان  سەرۆکایەتى  تو  ٢٠١٥هەرێمى  یاساى  ناڕوونى  بەهۆى  هات،  کێشەیە  ئەم  شى 

، مشتومڕێکى زۆر دروست بوو. لەیاساکەدا هاتووە کە  ٢٠٠٥ى هەرموارکراوى ساڵى  (١)هەرێمى ژمارە  
، بەڵام (٢بڕگەى    -بڕوانە ماددەى سیازدەم) هەرکات سەرۆک دیارنەبوو، جێگرەکەى جێگەى دەگرێتەوە  

ونکە هەردووکیان کاتیان تەواو بوو بوو، بۆیە یاساکە چارەسەرى بۆ جیاواز بوو، چ  ٢٠١٥ئەوەى ساڵى  
لە   بوو،  ناروون  ئەوەش  بەڵام  دانابوو،  دیارنەبوونى  "هاتووە    (ماددەى چواردەم)ئەمەش  لەحالەتى 

ئەو،  لەجیاتى  وەزیران،  ئەنجوومەنى  سەرۆکى  ببێ،  دەبێ،  هۆکارێک  هەر  لەبەر  هەرێمدا  سەرۆکى 
ئەگەر پلەو پایەى   "هاتووە کە  (پازدەم)، بەڵام لەماددەى دواتر "ەستۆ دەگرێئەرک و فەرمانەکانى لەئ

عێراق   –سەرۆکى هەرێم، لەبەر هەر هۆیەک چۆڵ بوو، سەرۆکى ئەنجوومەنى نیشتمانى کوردستان  
شەست رۆژدا  لە رۆژى چۆڵ بوونى پلەوپایەکەوە    ( ٦٠)ئەرک و فەرمانەکانى هەڵدەسوڕێنێ تا لەماوەى  

نو هەڵدەبژێردرێسەرۆکێکى  ژمارە  )  "ێ  یاساى سەرۆکایەتى هەرێمى کوردستان  ى ساڵى (١)بڕوانە 
پازدەم٢٠٠٥ و  چواردەم  سیازدەم،  ماددەکانى  هەرێم(،  دەستوورى  پڕۆژەى  لە  ئەمە  بەڵام  وەکو    ، 

فەڕەنساى لێکرابوو کە سەرۆکى پەرلەمان جێگەکەى دەگرێتەوە هەتا دوو مانگ دواتر کەسێکى ترى  
 .(٤١، ل٢٠١٥بابان، )درێت بۆ هەڵدەبژێر

 سێیەم: دامەزراندنى گەورە ئەفسەرانى سەربازى
بەگوێرەى   هەیە  وڵاتى  ئەفسەرەکانى  گەورە  دامەزراندنى  مافى  سەرۆک  ى (١٣ماددەى  )لەفەڕەنسا 

دەستوور، بەڵام سەرۆکى هەرێمى کوردستان تەنها مافى پێدانى بەرزکردنەوەى پلەى سەربازى هەیە  
هێز کردنیان بەئەفسەرەکان،  خانەنشین  و  ناوخۆ  ئاسایشى  هێزەکانى  و  هەرێم  چەکدارەکانى  ە 

ى سەرۆکایەتى هەرێمى کوردستان ٢٠٠٥ى ساڵى  (١)بەگوێرەى یاسا بەرکارەکان. واتە لەیاساى ژمارەى  
بڕگەى حەڤدەم)بە   دەیەم،  بەڵکو   (ماددەى  لادانیان،  و  دامەزراندنیان  نەک  مافانەى هەیە  ئەو  تەنها 

 رەى یاسا بەرکارەکان دەبێت.  ئەمانە بەگوێ
 لێکچوون و جیاوازیەکانى شێوازى خۆپاڵاوتن و بوون بەسەرۆک  2.4

لە ئەنجامى بەراوردکارى رێوشوێن و مەرجەکانى هەردوو سیستم، بۆمان روون دەبێتەوە کە چەند 
 خوارەوە: جیاوازى و لەهەمان کات لێکچوون هەیە لەنێوان هەردوو سەرۆک وڵات بەم شێوەیەى 

کوردستان  لەهەرێمى  بن.  وڵات  رەگەزنامەى  خاوەنى  سەرۆک  هەردوو  مەرجە  سەرەتا  یەکەم: 
ئەمە رێکخراوە و لە فەڕەنساش یەکێک لە پێنج پێداویستییە    (٢ماددەى پێنجەم، بڕگەى  )بەگوێرەى  

 French Embassy)سەرەکییەکانى بۆ بوون بە سەرۆک لەو وڵاتە مەرجە کە هاوڵاتى فەڕەنسى بێت 
in London, 2020٢٠١٠أ، -ي جمهورية مصر العربية، سفارة فرنسا ف). 

ى دەستوور ئەم (٦ماددەى  )دووەم: نابێت زیاتر لەدوو خول سەرۆکایەتى بکەن. لەفەڕەنسا بەگوێرەى  
بەگوێرەى   شێوە  بەهەمان  کوردستان  لەهەرێمى  و  چەسپێنراوە  سێیەم)مەرجە  سەرۆک   (ماددەى 

 اتر ببێتە سەرۆکى هەرێمى کوردستان.ناتوانێت لەدوو خول زی
سێیەم: نابێت هەردوو سەرۆک مافە مەدەنیەکانیان بە یاسا یان بە بڕیاری دادگا لێ قەدەغەکرا بێت 

، هەروەها لە فەڕەنسا ئەم مەرجە بە ماددەکانی  (بڕوانە یاساى سەرۆکایەتى هەرێم، ماددەى پێنجەم)
دیاریکراون و گشتین و تەنها تایبەت نیە بە پاڵێوراوی    ی هەڵبژاردنی فەڕەنسا(یاسا)لە مەتن    ١٩٩و    ٦

 پۆستی سەرۆک کۆمار.
پێداویستییە   وەکو  سەربازى  خزمەتى  کوردستان  لەهەرێمى  سەربازیە.  خزمەتى  مەرجى  چوارەم: 
یاساییەکانى بوون بەسەرۆک دیارى نەکراوە، بەهەمان شێوە ئێستا لە فەڕەنساش ئەم مەرجە بەهەند  

رچى پێشتر یەکێک لە پێداویستییەکانى بوون بە سەرۆکى فەڕەنسى ئەوەبوو کە وەرناگیرێت، ئەگە
ي جمهورية سفارة فرنسا ف)پاڵێوراو دەبوایە خزمەتى سەربازى هەبێت، بەڵام ئێستا ئەمە کێشە نیە  

 . (٢٠١٠أ، -مصر العربية
لەڕاس هەیە.  سەرۆک  هەردوو  لەنێوان  هەڵبژاردن  کەمپینى  لە  گەورە  جیاوازى  ئەمە پێنجەم:  تیدا 

نزیکەى سێ   و  بەشێکى سەرەکى پەیوەندى بەوە هەیە کە هەرێمى کوردستان هەرێمێکى بچووکە 
ملیۆن دەنگدەرى هەیە، بەڵام فەڕەنسا وڵاتێکى گەورە و پێشکەوتووە و بەدەیان ملیۆن دەنگدەرى 

بۆ خولى    ملیۆن یۆڕۆ و  (١٣,٧)هەیە. لەفەڕەنسا بۆ خولى یەکەمى کێبڕکێى سەرۆکایەتى کۆمار بڕى  
هەڵبژاردن  (١٨,٣)دووەم   پڕوپاگەندەى  بۆ  بکرێت  خەرج  رێگەپێدراوە  یۆڕۆ  بەگوێرەى    ملیۆن 

ژمارە   یاساى  ساڵى  (١٢٩٢-٦٢) هەموارکردنى  ساڵى    ١٩٦٢ى  هەموارکراوى  ف)  ٢٠٠٦لە  فرنسا  ي  سفارة 
العربية مصر  بەگوێرەى  (٢٠١٠أ،  - جمهورية  هەرچەندە  کوردستان  لەهەرێمى  و  ).  بیست  ماددەکانى 

نیشتمانى کوردستانى عێراق ئەنجوومەنى  بیست و پێنجەمى یاساى  ى ساڵى  (١)ژمارە    -چوارەم و 
هەڵبژاردن ١٩٩٢ پڕوپاگەندەى  دەبێت  کە  هاتووە  تیایدا  و  کراوە  هەڵبژاردن  کەمپینى  باسى   ،

ەستوورى گشتى بێت، بەڵام نە بڕى پارەکە بە یاسا رێکخراوە لەچوارچێوەى یاسا و داب و نەریت و د
ى هەڵبژاردنەکانى عێراق لە ساڵى  (١)و نە یاسایەکیش بەم ناوە بوونى هەیە. تەنها لە یاساى ژمارە  

قەدەغەى هەر یارمەتیەکى دارایى دەرەکى کراوە و  کۆمسیۆن خەرجى هەڵمەتى هەڵبژاردنى بۆ   ٢٠١٣
 دینارى عێراقى کەنابێ لەوبڕە زیاتر بدەن.   (٢٥٠)بە هەر کەسێک دیارى کردووە 

بۆ   کە  فەڕەنسا  سەرۆکى  لە  جیاواز  گوێرەى    (٥)شەشەم:  بە  هەڵدەبژێردرێت  ى  (٦ماددەى  )ساڵ 
هەرێم سەرۆکى  فەڕەنسا،  ماوەى    دەستوورى  بۆ  یاسا  هەڵدەبژێردرێت    (٤)بەگوێرەى  بڕوانە  )ساڵ 

 .(ەرێمى کوردستان، ماددەى سێیەمى سەرۆکایەتى ه٢٠٠٥ى ساڵى (١)یاساى ژمارە 
حەفتەم: جیاوازى هەیە لەنێوان هەردوو وڵات بۆ یەکلاکردنەوەى کێبڕکێى سەرۆکەکان و سیستمى  

ئەوەى   (ماددەى هەشتەم)دەنگدان و بردنەوەیان. هەرێمى کوردستان لەیاساى سەرۆکایەتى هەرێم  
پاڵێوراوى سەرۆکایەتى بەزۆرینەى   یەکلاکردۆتەوە کە پەیڕەوى لە سیستمى زۆرینەى سادە دەکات و

سادەى دەنگەکان دەبێـتە سەرۆک. لەفەڕەنسا بەهۆى ئەوەى سیستمى هەڵبژاردن ئاڵۆزە، چەندین جار 
سەرۆکەکان دەچنە خولى دووەمى ململانێکانى هەڵبژاردن، چونکە سیستمى زۆرینەى رەها پەیڕەو 

نەهات دەچنە خولى د بەدەست  یەکەم  لە خولى  ئەگەر  ئەمجارە دەکەن،  کە  هەڵبژاردنەکان  ووەمى 
بڕوانە دەستوورى فەڕەنساى )وەکو هەرێمى کوردستان پەیڕەوى لەسیستمى زۆرینەى سادە دەکەن  

 .  (٧ماددەى  -١٩٥٨ساڵى 
هەشتەم: کۆکردنەوەى واژووى بەرپرسە گەورەکان بۆ پشتگیرى بوون بە سەرۆک. ئەمە جگە لەوەى 

یەنێکى ئەرێنى و نەرێنى لەخۆ دەگرێت دواتر باسیان دەکەین. جیاوازە لەنێوان هەردوو وڵات، چەند لا
بەگوێرەى   ژمارە    (٣ماددەى  )سەرەتا  یاسای  ساڵى  ( ١٢٩٢-٦٢)لە  هەڵبژاردنی    ١٩٦٢ى   بە  پەیوەست 

سەرۆکی کۆمار مەرجە بۆ خۆپاڵاوتن و بوونە بە سەرۆک کۆمارى فەڕەنسا ئەو کەسە بتوانێـت واژووى  
ئەندامانى هەردوو ئەنجوومەنى  )پارێزگاى جیاواز    ( ٣٠)ت بەدەست بێنێت لە  کەسایەتى باڵاى وڵا  (٥٠٠)

نیشتمانى، ئەندامانى ئەنجوومەنى دەستوورى، پارێزگارى شارەکان، راوێژکارەکان، نوێنەرانى فەڕەنسا  
ئەم  .(Legifrance.gouv.fr, 2020)  )لە پەرلەمانى ئەوڕوپا و هاوشێوەکانى ئەمانە کە هەڵبژێردرابن

واژوو لەعێراق بۆ هەڵبژاردنى داهاتوو پەیڕەو دەکرێت، بەڵام هەرێمى   (٥٠٠)لە بەهەمان ژمارە  مۆدێ
هەیە  خۆپاڵاوتنى  مافى  کەسێک  هەموو  و  هەیە  خۆى  سەربەخۆى  کۆمسیۆنى  یاساى  کوردستان 

دانراوە   بۆى  یاساییانەى  مەرجە  ئەو  کوردستانى  )بەگوێرەى  نیشتمانى  ئەنجوومەنى  یاساى  بڕوانە 
ساڵى  (١)ژمارە    -عێراق یەکەم١٩٩٢ى  و  بیست  و  بیستەم  نۆزدەم،  ماددەکانى  ئەم (،  ئەرێنى  دیوى   .

کە   دەبنە سەرۆک  کەسانە  ئەو  تەنها  واتە  سەرۆک،  ببێتە  ناتوانێت  هەموو کەس  کە  ئەوەیە  رێگایە 
کەسایەتى باڵاى   (٥٠٠)خاوەن کەسایەتى و پایەى بەرزى ناو کۆمەڵگەى سیاسین و جێگەى متمانەى  

تن. لێرەدا ئەستەمە کەسێک شیاوى ئەو پۆستە نەبێت و ئەو هەموو واژووە قورسە کۆبکاتەوە.  وڵا
زۆر  خەڵکى  رابردوو  ماوەى  لە  چونکە  هەبێت،  سوودى  دەتوانێت  کوردستان  هەرێمى  بۆ  ئەمە 
بەرپرسیاریەتیە   ئەو  لەئاستى  و  بپاڵێون  خۆیان  تر  ئامانجى  یان  دەرکردن  ناو  بۆ  هەر  ویستویانە 

روون  نەبوون. میکانیزمە  ئەم  نەرێنى  مافى ە  دیوى  لەبەردەم  دەکات  دروست  بەربەستێک  کە 
 دیمۆکراسیانەى خۆپاڵاوتن بۆ هەموو کەسێک. 

کوردستان  لەهەرێمى  نموونە  بۆ  هەیە.  سەرۆک  تەمەنى  دیاریکردنى  لەنێوان  زۆر  جیاوازى  نۆیەم: 
ژمارە   هەرێمى  سەرۆکایەتى  یاساى  ساڵى  (١)بەگوێرەى  پێنجەممادد  )٢٠٠٥ى  مەرجە    (١بڕگەى  -ەى 

ساڵ کەمتر نەبێت. لەبەرامبەردا، مەرجە تەمەنى پاڵێوراوى    (٤٠)سەرۆک لەکاتى هەڵبژاردن تەمەنى لە  
. واتە   (٢٠١٠أ،  -ي جمهورية مصر العربيةسفارة فرنسا ف)ساڵ    ( ٢٣)سەرۆک کۆمارى فەڕەنسا گەیشتبێتە  

 نە سەرۆک وڵات.فەڕەنسیەکان بۆیان هەیە لەتەمەنێکى زۆر گەنجدا بب
 بەراوردى دەسەڵاتە هاوبەشەکانى هەردوو سەرۆک لەگەڵ حکومەت  2.5

 : مافى لێبوردنى تایبەتیەکەم
هەردوو دەسەڵاتى جێبەجێکردن لەهەردوو وڵات تەنها دەتوانن مافى لێبووردنى تایبەت دەربکەن نەک 

،  ٢٠١٥عبداللە و رشید،  )دەربکات  گشتى. بۆ لێبووردنى گشتى لەفەڕەنسا دەبێت پەرلەمان یاساى بۆ  
بەگوێرەى  (١٨٩-١٨٨ل بەڵام  لێبووردنى   (١٧ماددەى  ) ،  ئەم وڵاتە، سەرۆک کۆمار مافى  لە دەستوورى 

بەپێى   لەهەرێمى کوردستان  بڕگەى شەشەم)تایبەتى هەیە.  ى یاساى سەرۆکایەتى  (ماددەى دەیەم، 
بەندکراوان بەپێى یاسا. لەهەردوو وڵات هەرێمى کوردستان، سەرۆک مافى لێبووردنى تایبەتى هەیە لە

رێکارەکانى ئەم پڕۆسەیە دوابەدواى ئەوەیە کە وەزیرى داد و سەرۆکى وەزیران ئامادەکارى بۆ دەکەن 
. لەگەڵ ئەمانەدا، سەرۆکى  (٨٩-١٨٨، ل٢٠١٥عبداللە و رشید،  ) و دواتر سەرۆکى وڵات واژووى دەکات  

واژووکرد ئەویش  پێدراوە  ترى  مافێکى  بۆ  هەرێم  سووککردنى  یان  لەسێدارەدان  حوکمى  نى 
بەگوێرەى   هەتاییە  هەتا  بڕگەى  )بەندکردنى  دەیەم،  هەرێمى   (٧ماددەى  سەرۆکایەتى  لەیاساى 

بەڵام لەفەڕەنسا بەهۆى هەوڵەکانى سەرۆک کۆمار لەم وڵاتە ئەم سزایە لابراو یاساى ژمارە   کوردستان،

ساڵى  (٩٠٨-٨١) دوایین    ١٩٨١ى  لە  و  ساڵى  رەتکرایەوە  لە  دەستوور    (٦٦)لەماددەى    ( ٢٠٠٨)هەموارى 
نادرێت   ئەنجام  کەسێک  هیچ  لەسەر  لەسێدارەدان  سزاى  کە  فەڕەنسى  )هاتووە  دەستوورى  بڕوانە 

   .(٢٠١٠ب، -ي جمهورية مصر العربية، هەروەها سفارة فرنسا ف(٦٦)، ماددەى ٢٠٠٨هەموارکراوى ساڵى 
 وەزیرەکان: دامەزراندن و لادانى  دووەم

ماددەى   یەکەم  (٨)بەگوێرەى  وەزیرى  کۆمار،  سەرۆک  فەڕەنسا،  دەستوورى  وەزیران)ى    ( سەرۆک 
پێدێنێت  کۆتایشى  و  کابینەکەى  7دادەمەزرێنێت  ئەندامانى  و  وەزیرەکان  کات،  لەهەمان   .

. (٨بڕوانە دەستوورى فەڕەنسا، ماددەى )دادەمەزرێنێت و لاشیان دەدات بە پێشنیارى وەزیرى یەکەم 
لە   کوردستان،  دوازدەم)لەهەرێمى  بڕگەى  دەیەم،  لە  (ماددەى  داوا  هەرێم  سەرۆکى  کە  هاتووە  دا 

ى هەمان  (بڕگەى سێزدەم)رۆژ کابینەکەى پێک بهێنێت، دواتر لە    ( ٣٠)سەرۆک وەزیران دەکات لەماوەى  
ه سەرۆکى  دەخات،  لەمتمانە  وەزیرەکان  و  وەزیران  سەرۆک  پەرلەمان  ئەوەى  دواى  ەرێم ماددە 

 پەسەندى دەستلەکارکێشانەوەکانیان دەردەچوێنێ.
 : دامەزراندنى پلە تایبەتەکانسێیەم

ماددە   بەپێى  لەمبارەوە.  وڵات  هەردوو  لەنێوان  هەیە  زۆر  فەرەنسى، (١٣)لکێچوونى  دەستوورى  ى 
راوێژکارەکان،   بەرپرسان،  گەورە  دامەزراندنى  بە  هەڵدەستێت  یەکەم  وەزیرى  لەگەڵ  سەرۆک 

ان، نوێنەرە دیپڵۆماسیەکان، دیوانى چاودێرى، پارێزگارەکان، نوێنەرى دەوڵەت لەهەرێمەکان،  باڵوێزەک
بڕوانە ماددەى )گەورە ئەفسەران، بەڕێوەبەرە ئەکادیمیەکان و فەرمانبەرانى ئەنجوومەنى وەزیران  

ەى ماددەى دەیەم، بڕگ). بەهەمان شێوە، لەهەرێمى کوردستان بەگوێرەى  (ى دەستوورى فەڕەنسا١٣
دواى   (پازدەم دیاریکراو  وەزارەتى  لەگەڵ  سەرۆک  کوردستان،  هەرێمى  سەرۆکایەتى  لەیاساى 

بە گوێرەى  )رەزامەندى ئەنجوومەنى وەزیران پلە تایبەتەکان دادەمەزرێنێت و دەتوانێت لاشیان بدات  
ستان ، یاساى هەموارکردنى دووەمى یاساى سەرۆکایەتى هەرێمى کورد٢٠٠٩ى ساڵى (١)یاساى  ژمارە 

 . (هەمواکراو ٢٠٠٥ى ساڵى (١)عێراق، ژمارە  –

 
دەست     7 داوای  خۆی  ئەگەر  تەنها  لایبدات،  کار  لەسەر  ناتوانێت  بەڵام  دادەمەزرێنێت،  وەزیران  سەرۆک  کۆمار  سەرۆک 

لەکارکێشانەوە  بکات. لەراستیدا، سەرۆک کۆمار ئەگەر کێشەی هەبێت لەگەڵ سەرۆک وەزیران ئەوا دەتوانێت ناچاری بکات  
 کێشانەوەیە پەسەند دەکات و لایدەدات.  دەست لەکاربکێشێتەوە و دواتر خۆى ئەم دەست لەکار 

 بەراوردى دەسەڵاتى هەردوو سەرۆک لە پەیوەندى لەگەڵ پەرلەمان  2.6

 یەکەم: گەڕاندنەوەى یاساکان بۆ پەرلەمان
یاساکان   پڕۆژە  کە  پێدراوە  رێگەیان  یاسا  و  بەدەستوور  جێبەجێکردن  دەسەڵاتى  وڵات،  لەهەردوو 

لە   بکەن. هەردوو وڵات  تێدا  گۆڕانکارى  دووبارە  تاوەکو  پەرلەمان  دەیەم)بگەڕێننەوە  ئەو    (ماددەى 
بڕگەى -ماددەى دەیەم)رێپێدانەیان کردووە. دەسەڵاتى جێبەجێکردن لەهەرێمى کوردستان بەگوێرەى  

مافى رەتکردنەوە و گەڕاندنەوەى   (١٠ماددەى  )ئەو مافەى پێدراوە و لە فەڕەنساش دەستوور بە    (یەکەم
 یاساکانى داوەتە دەسەڵاتى جێبەجێکردن. 

رۆژ لەدەرچوونى یاساکە لەپەرلەمان و ناردنى بۆ سەرۆکایەتى    (١٥)لەفەڕەنسا سەرۆکى کۆمار دواى  
دەدات   یاساکە  لەسەر  بڕیار  وەکو هەرێمى  (١٠ماددە)بەگوێرەى  کۆمار  بەڵام  فەڕەنسا،  ى دەستوورى 

کوردستان لەفەڕەنساش ئەگەر بۆ جارى دووەم پەرلەمان ناردیەوە ئەوا بڕیارى پەرلەمان یەکلاکەرەوە 
ى هەموارکراودا   ٢٠٠٥ى ساڵى  (١)دەبێت. هەرچەندە لەیاساى سەرۆکایەتى هەرێمى کوردستانى ژمارە  

بڕگە)لە   دەیەم  یەکەمماددەى  لەماوەى  (ى  دەبێ  سەرۆک،  بەدەستى  گەیشتنى  دواى  کە  هاتووە  دا 
دا بڕیارى خۆى لەسەر یاساکە بدات، بەڵام چوار ساڵ دواتر لەهەموارى یاساى سەرۆکایەتى    (رۆژ١٠)

رۆژ وەڵامى پڕۆژە یاسا پەسندکراوەکانى   (١٥)هەرێم وەکو فەڕەنساى لێکرایەوە و سەرۆک لەماوەى  
،  ٢٠٠٩ى ساڵى  (١)بڕوانە یاساى ژمارە  )بەڕازیبوون یان رەتکردنەوە بۆ هەموارى تر    پەرلەمان دەداتەوە

عێراق، ماددەى یەکەم بڕگەى    –یاساى هەموارکردنى دووەمى یاساى سەرۆکایەتى هەرێمى کوردستان  
، بەڵام بۆ جارى دووەم کە پەرلەمانى کوردستان پێدادەچێتەوەو دەنگى لەسەر دەداتەوە، بڕیارى  (١

یان بەراى سەرۆکى هەرێم وەردەگیرێت و راپۆرتى لیژنەى تایبەتمەند    "ەمان یەکلاکەرەوە دەبێت  پەرل
و  دەکات  خۆى  راى  لەسەر  پێداگیرى  پەرلەمان  ئەندامانى  زۆرینەى  بەدەنگى  یان  دەکرێت  تاوتوێ 

رەتناکرێتەوە پەرلەمان  راى  هەرێم   "ئەمجارەش  سەرۆکایەتى  دیوانى  سەرۆکى  دانیشتنەدا  لەم 
،  ٢٠١٩بڕوانە پەیڕەوى ناوخۆى پەرلەمانى کوردستان، هەموارى یەکەمى ساڵى  )دەتوانێت ئامادەبێت  

 .   (، بڕگەى یەکەم و دووەم٩٥ماددەى 
 : داواکردنى ئەنجامدانى کۆبوونەوەى نائاسایى لەلایەن پەرلەمان دووەم

رى فەڕەنسا هاتووە کە سەرۆکى کۆمار بە مەرسومێک داوا دەکات پەرلەمان  ى دەستوو(٢٩)لەماددەى  
هەرێم سەرۆکى  فەڕەنسا،  کۆمارى  سەرۆک  وەکو  ئەنجامبدات.  نائاسایى  دەسەڵاتى    کۆبوونەوەى 

بڕوانە )بانگهێشتکردنى ئەندامانى پەرلەمانى کوردستانى هەیە بۆ ئەنجامدانى کۆبوونەوەى نائاسایى  
، ماددەى هەشتەم بڕگەى دووەم، هەروەها ماددەى نۆیەم ٢٠١٨لەمانى کوردستان،  پەیڕەوى ناوخۆى پەر

 .(بڕگەى سێیەم
 : دەسەڵاتى هەڵوەشاندنەوەى پەرلەمانسێیەم

بەپێى  لەفەڕەنسا سەرۆک کۆمار  هەردوو سەرۆک وڵات مافى هەڵوەشاندنەوەى پەرلەمانیان هەیە. 
ساڵى  (١٢ماددەى  ) دەستوورى  کا  ١٩٥٨ى  ئەم  مەرجانە  دەتوانێت  بەم  بکات  دەستوورى )رە  بڕوانە 

 : (١٨٦-١٨٥، ل٢٠١٥، عبداللە و رشید، ( ١٢)فەڕەنسا ماددەى 
لەبارەى هەڵوەشاندنەوەکە سەرۆک راوێژ بە وەزیرى یەکەم و سەرۆکى ئەنجوومەنەکانى نیشتمانى   -١

 دەکات، بەڵام بەبێ ئەوەى پابەند بێت بە بۆچوونەکانیان. 
رۆژ دواى   (٤٠)رۆژ و زیاتر نەبێت لە    ( ٢٠)دواى ماوەیەک کە کەمتر نەبێت لە  ئەنجامدانى هەڵبژاردن    -٢

 هەڵوەشاندنەوەکە.
نابـێت ئەنجوومەنى نیشتمانى لەو ساڵەدا هەڵبوەشێنێتەوە کە هەڵبژاردنى تێدا کراوە و  هەروەها    -٣

 نابێت لەساڵێکدا دووجار ئەمە رووبدات.  
 دواى هەڵبژاردنەوە بکرێت. کۆبوونەوەى پەرلەمان لە پێنج شەممەى  -٤
ى دەستوورى فەڕەنسا رێگە نادرێت بە سەرۆک بۆ ئەداکردنى ئەم دەسەڵاتە (١٦ماددەى  )بەگوێرەى    -٥

 بەشێوەیەکى نائاسایى.  
دەتوانێت ئەنجوومەنى    (بڕگەى چوارەم  -ماددەى دەیەم)لە هەرێمى کوردستانیش سەرۆک بەگوێرەى  

بڕگەى چوارەم لەیاساى    –بڕوانە ماددەى چوارەم  )نیشتمانى هەڵوەشێنێتەوە، بەڵام بەچەند مەرجێک  
 :(٢٠٠٥ى ساڵى (١)سەرۆکایەتى هەرێمى کوردستان ژمارە 

 دەستیان لەکار کێشایەوە. ئەگەر هاتوو نیوەى ئەندامەکان  -١
 رۆژ لەدواى هەڵبژاردنەوە رێژەى یاسایى بۆ کۆبوونەوە بەدەست نەهات.   (٤٥)ئەگەر  -٢

بۆى رەوانە    -٣ رەتبکاتەوە کە لەلایەن سەرۆکەوە  پەرلەمان سێ کابینەى وەزارى یەک لەدواى یەک 
 دەکرێت. 

هەروەها لەکاتى گۆڕانى سیستمى هەڵبژاردنى ئەنجوومەن کە شەش مانگ یان کەمتر مابێ ئەوا    -٤
 سەرۆکى هەرێم بۆى هەیە پەرلەمان هەڵبوەشێنێتەوە. 

درایەوە بە سەرۆکى هەرێم بە سێ مەرجەکەى یەکەم لە پڕۆژەى جگە لەمانەش، هەمان دەسەڵات  
 .  (٣٤، ل٢٠١٥بابان، ) (٥٦)دەستوورى هەرێمى کوردستان، ماددەى 

 : مافى موخاتەبەکردنى پەرلەمانچوارەم
پەرلەمان  ناکرێت.  گفتوگۆ  بەڵام  دەخوێندرێتەوە،  و  پەرلەمان  بۆ  دەنێرێت  نامە  فەڕەنسا  سەرۆکى 

لە دەستووری   (١٨ماددەى  )بە پێی    .(١٨٧، ل٢٠١٥عبداللە و رشید،  )ە کۆدەبێتەوە  تایبەت بۆ ئەم نامەی
سەرۆک کۆمار لە ڕێگەی نامەوە دەتوانێت ئاڵوگۆڕى بکات لەگەڵ ئەنجومەنی نیشتیمانی   ١٩٥٨ساڵی  

ەوە سەرۆک   ٢٠٠٨و سینات و نامەکان دەخوێندرێنەوە، بەڵام گفتوگۆیان لەبارەوە ناکرێت. لە ساڵی  
دەتوانیت لەبەردەم پەرلەمان لە کۆنگرەی هەردوو ئەنجومەنی نیشتمانی و سینات کە بۆ ئەم کۆمار  

گفتوگۆ   دەکرێت  کۆمار،  سەرۆک  ئامادەنەبوونى  لەکاتى  بکات،  پێشکەش  وتار  کۆببنەوە  مەبەستە 
هەردوو  دەبێت  مەبەستە  ئەم  بۆ  ناکرێت.  لەبارەوە  دەنگدانی  بەڵام  بکرێت،  وتارەکەی  لەبارەی 

ئاسایی خۆیان. ئەم جۆرە لە ئەنجومە تایبەت رێک بخەن لە دەرەوەی دانیشتنی  نەکە کۆبوونەوەی 
 پەیوەندی لە هەرێمی کوردستان لە ناو یاساکاندا بوونی نیە. 

 : پەرلەمان ناتوانێت دەسەڵات لە سەرۆک وەربگرێتەوەپێنجەم
لەکا تەنها  هەڵدەبژێردرێت،  لەلایەن گەلەوە  راستەوخۆ  ئەوەى سەرۆک  ناپاکى  بەهۆى   (خیانەت)تى 

نەبێ، پەرلەمان ناتوانێت دەسەڵاتى لێوەربگرێتەوە. لەفەڕەنسا، پەرلەمان دەتوانێت متمانە لەسەرۆکى  
حکومەت و کابینەکەى وەربگرێتەوە و ناچاریان بکات بە دەست لەکارکێشانەوە، بەڵام ناتوانێت متمانە  

 .Kesselman, 2012, P)ى ئەم وڵاتە  لەسەرۆکى وڵات وەربگرێتەوە بەگوێرەى دەستوور و یاساکان
ص،  112 ماددەکانى  ٢٠١٢،  ٢الشكراوى،  بڕوانە  فەڕەنسا٦٧٦٨،  دەستوورى  لە (ى  ئەوەشدا،  لەگەڵ   .

دەدات (٧)ماددەى   لەدەست  دەسەڵات  سەرۆک  تر  هۆکارێکى  چەند  بەهۆى  فەڕەنسا  دەستوورى  ى 
نەبوو مؤهل  ئەگەر  یان  یاسایى  ئەهلیەى  نەمانى  مردن،  لە(بەهۆى  بەهۆى  .  کوردستانیش،  هەرێمى 



 قەڵاى زانست   گۆڤاری
 عێراق - کوردستان-هەولێر -چێتگۆڤارێکی زانستی وەرزی باوەڕپێکراوە لە لایەن زانکۆی لوبنانی فەڕەنسی دەردە 

 ٢٠٢٠زستان  ، (٤)ژمارە – (٥)بەرگی  
  ISSN 2518-6566 (Online) - ISSN 2518-6558 (Print): ژمارەی تۆماری نێودەڵەتی

 

25 
 

نەبوونى دەستوور و تەنانەت بە گوێرەى رەشنوسەکانى دەستووریش، پەرلەمان ناتوانێت متمانە لە 
سەرۆکى هەرێمى کوردستان وەربگرێتەوە و لەکارەکەى دوورى بخاتەوە تەنها لەکاتى تۆمەتبارکردن  

لەرەش دەسەڵاتە  ئەم  کە  نەبێت  نیشتیمانى  گەورەى  ناپاکیەکى  دەستوور  بە    (٥٣ماددەى  )نووسى 

لە   زیاتر  لەلایەن  ئەوەى  دواى  ئەمەش  فەڕەنسا.  شێوەى  بەهەمان  دەستوورى  دادگاى  ٢دراوەتە 
ى   ٣

،  ٢٠٠٩، هەروەها پەرلەمانى کوردستان،  ٤٩٣،  ٢٠١٣احمد،  )  8پەرلەمانى کوردستانەوە تۆمەتبار دەکرێت
. بەچەند هۆکارێکى تریش سەرۆکى هەرێم دەسەڵات لەدەست دەدات بەگوێرەى (٣٦-٣١، ل٢٠١٥بابان، 

لە یاساى سەرۆکایەتى هەرێمى کوردستان وەک، لەسەر داواى خۆى یان نەتوانێ    (ماددەى شازدەم)
فەرمانەکا و  ئەرک  کە  لەبەر هەر هۆیەک  نەکرووە  دیارى  یاساکە  تر کە  هۆکارێکى  و  ن هەڵسوڕێنێ، 

٣بۆچى دەسەڵاتى بە پەرلەمان داوە کە بەڕێژەى  
ى دەنگەکانى متمانە لە سەرۆکى هەرێم وەربگرێتەوە   ٤

 .(٢٠٠٥ى ساڵى (١)بڕوانە یاساى سەرۆکایەتى هەرێمى کوردستان ژمارە )
 نێرێت: سەرۆک ناتوانێت پڕۆژە یاسا بۆ پەرلەمان بشەشەم

بەشێوەیەکى راستەوخۆ   بۆ پەرلەمان  بنێرن  ناتوانن پڕۆژە یاسا  لەکاروبارى  )هەردوو سەرۆک  جگە 
. لەفەڕەنسا سەرۆکى کۆمار بەگوێرەى دەستوور و یاساکان ناتوانێـت ئەم  (دامەزراوەى سەرۆکایەتى

بەگوێرەى کارە بکات، بەڵام بەشێوەیەکى ناڕاستەوخۆ لەرێگەى حکومەت دەتوانێت ئەنجامى بدات  
لەدەستوورى فەڕەنسا کە سەرۆکى دەسەڵاتى راپەڕاندنە و بەوپێیەى کە دەستوور رێگەى   (٩ماددەى  )

بەناوى ئەنجوومەن ئەو کارە بکات   بداتە پەرلەمان، لەوێدا دەتوانێت  داوە بە پەرلەمان پڕۆژە یاسا 
. بەهەمان شێوە،  (٢٩-٢٨، ص٢٠١٦میسروب،  )نەک سەرۆک بەخۆى تەداخلى دەسەڵاتى یاسادانان بکات  

بەگوێرەى یاساى سەرۆکایەتى هەرێمى کوردستان، سەرۆکى هەرێم ناتوانێت ئەم کارە بکات و هیچ  
هەرێم   سەرۆکى  کە  فەڕەنسا  وەکو  بکەین  سەیر  ئەگەر  بەڵام  نەهاتووە،  لەمبارەیەوە  ماددەیەک 

 
ئەمەش کارێکى یەکجار ئەستەمە، چونکە سەرۆک زیاتر لەم رێژەیە لایەنگرى هەیە لەناو پەرلەمان ئینجا بووە بە سەرۆک.     8

، تەنها دادگاى دەستووریى  ٢٠٠٩هەروەها لەهەرێمى کوردستان بەگوێرەى پڕۆژەى دەستوورى هەرێمى کوردستانى ساڵى  
بۆ دەستوورى    دەبێتە چاودێر بەسەر دەسەڵاتى جێبەجێکردن و دەسەڵاتى سەرۆکى هەرێم ئەگەر داوایەک پێشکەشکرا 

 .  (٥٠٥، ٢٠١٣، احمد،  ٥١-٥٠، ل ٩٥بڕوانە پەرلەمانى کوردستان، ماددەى )نەبوونى یاساکانى سەرۆکى هەرێم و جێگرەکەى  

بداتە پەرلەمان،    سەرۆکى دەسەڵاتى جێبەجێکردنە و ئەنجوومەنى وەزیرانیش دەتوانێت پڕۆژە یاسا
ئەوا سەرۆک لەوێوە بەناڕاستەوخۆ ئەم کارە دەکات، ئەمە جگە لەوەى سەرۆکى هەرێمى کوردستان 
بێ   تایبەت  تەنها  دەبێ  ئەمە  بەڵام  بکات،  تایبەت  بڕیارى  و  یاسا  پڕۆژە  پێشنیارى  دەتوانێت 

بەگ بنێرێت  نیشتمانى  ئەنجوومەنى  بۆ  ئینجا  هەرێم  ماددەى )وێرەى  بەدەسەڵاتەکانى سەرۆکایەتى 
ژمارە   لەیاساى   یەکەم  بڕگەى  ساڵى  (١)یەکەم،  یاساى  ٢٠٠٩ى  دووەمى  هەموارکردنى  یاساى   ،

. هەرچەندە لە پڕۆژەى (هەمواکراو  ٢٠٠٥ى ساڵى  (١)عێراق، ژمارە    –سەرۆکایەتى هەرێمى کوردستان  
ڕۆژە یاسا بۆ  سەرۆک مافى پێدراوە کە پ  ( بڕگەى یەکەم  -٦٥ماددەى  )دەستوورى هەرێمى کوردستان  

، بەڵام ئەمە وەکو باسکرا نەچووە بوارى  (٣٧، ل٢٠٠٩بڕوانە پەرلەمانى کوردستان،  )پەرلەمان بنێرێت  
 جێبەجێکردن. 

 بەراوردکارى دەسەڵاتەکانى ئەنجوومەنى وەزیران لەنێوان هەردوو وڵات  .3
 جیاوازى و لێکچوونى پێکهاتەى وەزارەتەکانى هەردوو حکومەت  3.1

ئەوەى هەر کۆمەڵگەیەکى سیاسى خاوەن چەند تایبەتمەندیەکى جیاوازە لە کۆمەڵگەکانى تر،  بەهۆى 
ترەوە  لەلایەکى  و  دەبێت  دەوڵەتە  ئەم  سیاسیەکەى  سیستمە  لەسەر  رەنگدانەوەى  لەلایەک  ئەمە 
وایکردووە کە دەوڵەتان حکومەتەکانیان بەگوێرەى پێویستیەکانى ئەو سیستمە دابڕێژن. ئەگەرچى 

ن و لێکنزیکى هەیە هەم لە رێژەى وەزارەتەکانى هەردوو وڵات و هەم لە جۆرى وەزارەتەکان، لێکچوو
سیاسى   ژیانى  قۆناغەکانى  پێویستى  بەگوێرەى  سیستمەکان  لە  هەریەک  باسکرا  هەروەکو  بەڵام 

ناوخۆ، پەروەردە، خوێندنى باڵا،  )حکومەتەکانیان چەند وەزارەتێکى جیاوازیان هەیە. وەزارەتەکانى  
بۆ   (هەرێم)و وەزارەتى دەوڵەت  9، گواستنەوە، دەرەوە( پێشمەرگە)ەندروستى، داد، هێزى سەربازى  ت

هەیە بوونیان  و  هاوبەشن  لا  هەردوو  لەنێوان  پەرلەمانى  Liberte Gouvernment )  10کاروبارى 

Egalite Fraternite, ،٢٠٢٠ب،-حکومەتى هەرێمى کوردستان) . 

 
نیە 9 سەربەخۆ  دەوڵەتى  خاوەن  کوردستان  هەرێمى  فەرمانگەى  لەبەرئەوەى  لەلایەن  دەرەوەى  کاروبارەکانى   ،

 پەیوەندیەکانى دەرەوەى حکومەتى هەرێمى کوردستان بەڕێوە دەبات.  
و     10 ژینگە  سەربازیەکان،  هێزە  ئەوڕوپا،  کاروبارى  داد،  وەزارەتەکانى  لە:  بریتین  فەڕەنسا  حکومەتى  وەزارەتەکانى 

گواستنەوەى گشتى، تەندروستى، دارایى و ئابوورى، کار، پەروەردەى نیشتمانى و گەنجان، کاروبارى گشتى و ژمێریارى،  

هەرچەندە   زەوى، لەبەرامبەردا،  رووبەرى  مێژوو،  ئابوورى،  بەتواناى  گەورەیە  دەوڵەتێکى  فەڕەنسا 
هێزى ناوخۆ و دەرەوە، رێژەى دانیشتوان و چەندین تایبەتمەندى تر، بەڵام هێشتا هەرێمى کوردستان  

خاوەنى   کوردستان  هەرێمى  حکومەتى  زیاترە.  وەزارەتەکانى  سێ   (١٩)ژمارەى  و  فعلى  وەزارەتى 
وەزارەتى    ( ٤)وەزارەتى فعلى  و    (١٥)وەزارەت، بەڵام فەڕەنسا    (٢٢)کە دەکات    11وەزارەتى هەرێمییە

بۆ پڕکردنەوەى وەزارەت. ئەمە جگە لەوەى کە    (١٩)کاروبارى دەوڵەتى هەیە کە هەموویان دەکەنە  
بۆشایى لەو بوارانەى کە فەڕەنسا وەزارەتى بۆ دابینکردوون، هەرێمى کوردستان چەندین فەرمانگە و 

 . 12دەستەى دامەزراندوون 

 
ەنگى هەرێمەکان و پەیوەندى لەگەڵ دەسەڵاتە ناوخۆییەکان، دەرەوە،  ناوخۆ، خوێندنى باڵاو توێژینەوە و داهێنان، هەماه

کولتوور، کشتوکاڵ و خۆراک، هەروەها وەزارەتى وەرزش. یەک وەزیری دیکەی هەیە بۆ پەیوەندییەکانی پەرلەمان و سێ  
دەوڵەت بۆ  سکرتێری دەوڵەت: وتەبیژی حکومەت، سکرتێری دەوڵەت بۆ کەسانی خاوەن پێداویستی تایبەت و سکرتێری  

 .  (See Gouvernment Liberte Egalite Fraternit, 2020)یەکسانی نیوان ژن و پیاو و نەهیشتنی جیاکاری 
لەبەرامبەردا، وەزارەتەکانى حکومەتى هەرێمى کوردستان ئەمانەن: داد، ناوخۆ، کاروباری پێشمەرگە، دارایی و ئابووری،  

ئای  کاروباری  و  ئەوقاف  پەروەردە،  کاروباری  تەندروستی،  و  کار  پلاندانان،  زانستی،  توێژینەوەی  و  باڵا  خوێندی  ینی، 
کۆمەڵایەتی، رۆشنبیری و لاوان، کاروباری شەهیدان و ئەنفالکراوان، کشتوکاڵ و سەرچاوەکانی ئاو، بازرگانی و پیشەسازی،  

گەشتوگوزار و  شارەوانی  بوون،  نیشتەجێ  و  ئاوەدانکردنەوە  کارەبا،  گەیاندن،  و  سروشتییەکان.  گواستنەوە  سامانە   ،
پەیوەندیەکانى   پەرلەمان،  کاروبارى  بۆ  هەیە  دەوڵەتى  وەزارەتێکى  چەند  هەرێم  حکومەتى  فەڕەنسا،  شێوەى  بەهەمان 

 . (٢٠٢٠أ،  -حکومەتى هەرێمى کوردستان)هەرێم لەگەڵ حکومەتى عێراق و کاروبارى پێکهاتەکان 
بڕوانە یاساى ژمارە  )لەلایەن پەرلەمانى کوردستان    ٢٠١٤ى ساڵى    ( ٨)ئەمە لەکابینەى هەشتەم زیادکرا بەیاساى ژمارە     11
ى ساڵى  (٣)عێراق ژمارە   –لە یاساى هەموارى دەیەمى یاساى ئەنجوومەنى وەزیرانى هەرێمى کوردستان  ٢٠١٤ى ساڵى (٨)

 .  (بڕگەى دووەم (١) ى هەموارکراو، ماددەى   ١٩٩٢
دەوڵەتێکى سەربەخۆ نیە وەکو  فەڕەنسا، بۆیە لەجیاتى وەزارەتى    بۆ نموونە، لەبەر ئەوەى حکومەتى هەرێم خاوەن    12

بەناوى   هەیە  حکومیى  فەرمانگەیەکى  دەرەوە)دەرەوە،  پەیوەندییەکانى  دەرەوەى    ( فەرمانگەى  سیاسەتى  کاروبارى  کە 
م فەرمانگەی  وەکو  کوردستانن  کە سەربە حکومەتى هەرێمى  تر هەن  فەرمانگەیەکى  دەبات. چەند  بەڕێوە  و  وڵات  یدیا 

حکومەت)زانیاری   فەرمانگەى  (وتەبێژى  زانیاری،  تەکنۆلۆژیای  فەرمانگەی  بەدواداچوون،  و  هەماهەنگی  فەرمانگەی   ،
تر هەن راستەوخۆ سەر بەحکومەتن وەکو    لەگەڵ ئەمانەشدا چەند دەستە و ئەنجوومەنێکى  ناحکومییەکان.  رێکخراوە 

ێنان، دەستەی گشتی ناوچە کوردستانییەکانی دەرەوەی ئیدارەی  دەستەی پاراستن و چاككردنی ژینگە، دەستەی وەبەره

 14و حکومەتى هەرێمى کوردستان13بەراوردکارى دەسەڵاتەکانى حکومەتى فەڕەنسا  3.2
لێرەشدا چەندین لێکچوون و جیاوازى هەن لەنێوان دەسەڵاتەکانى هەردوو حکومەت کە دەکرێـت  

 بەمشێوەى خوارەوە بخرێنەڕوو: 
 جێبەجێکردنى یەکەم: داڕشتنى سیاسەتى گشتى وڵات و 

و  (٢٠ماددەى  )بەگوێرەى   دادەڕێژێت  نیشتمانى  سیاسەتى گشتى  فەڕەنسا، حکومەت  ى دەستوورى 
جێبەجێى دەکات. لەهەمان ماددەدا، حکومەت رێکارەکانى خزمەتى مەدەنى و هێزە چەکدارەکانیش 

بەگوێرەى   پەرلەمان  بە  بەرامبەر  بەرپرسە  مەبەستە  ئەم  بۆ  و  دەکات  ى    ( ٥٠-٤٩ماددەکانى  )بەرکار 
هەمان دەستوور. بەهەمان چەشن، لەهەرێمى کوردستان ئەرکى حکومەت داڕشتنى سیاسەتى گشتى 

لە   (ماددەى دووەم). هەرچەندە بەگوێرەى  (١٦٣، ل  ٢٠١٧حەکیم،  )وڵات و چۆنیەتى جێبەجێکردنیەتى  
ژمارە   کوردستان،  هەرێمى  وەزیرانى  ئەنجوومەنى  ساڵى  (٣)یاساى  باڵاترین١٩٩٢ى  وەکو  دەزگاى    ، 

  ٢٠٠٥ى ساڵى  (١)جێبەجێکردن دانرا، بەڵام دواتر بەهۆى یاساى سەرۆکایەتى هەرێمى کوردستانى ژمارە  
ساڵى   لە  هەموارکراو  یاساى  هەمان  دواتر  دەسەڵاتى    ٢٠٠٦و  باڵاترین  بووە  هەرێم  سەرۆکى  کە 

 " جێبەجێکردن  باڵاترین دەستەى  "کرایە  جێبەجێکردن، بۆیە بەگوێرەى یاسا، ئەنجوومەنى وەزیران  
ژمارە  ) یاساى  ساڵى    (١)بڕوانە  وەزیرانى  ٢٠٠٦بۆ  ئەنجوومەنى  حەوتەمى  هەموارکردنى  یاساى   ،

 ١٩٩٢. بەگوێرەى هەمان یاساى ساڵى  (ى هەموارکرا١٩٩٢بۆ ساڵى    (٣)هەرێمى کوردستان عێراق، ژمارە  

 
ئە مین،  کاروبارى  گشتى  دەزگاى  كوردى  نجومەهەرێم،  ئەكاديمياى  خانمان،  كاروباری  باڵای  هەرێمى  )نی  حکومەتى 

 . (٢٠٢٠ب، - کوردستان
لەدەستوورى فەڕەنسى،    کراوە (وەکو حکومەت بەتەنها)تەنها لە چوار ماددەى کورت باسى دەسەڵاتەکانى حکومەت     13

ى هەموارکراوى  ١٩٥٨، لەدەستوورى فەڕەنسى  ٢٣-٢٢-٢١- ٢٠بڕوانە ماددەکانى  )ئەوەیتر لەگەڵ سەرۆک کۆمار و پەرلەمانە  
  .(٢٠٠٨ساڵى 

ى هەموارکراو کاردەکات  ١٩٩٢ى ساڵى (٣)ئەنجوومەنى وەزیرانى حکومەتى هەرێمى کوردستان بەگوێرەى یاساى ژمارە   14
. ئەم  (١٦١، ل  ٢٠١٧حەکیم،  )نۆ کابینەى حکومەت هەبووە لەهەرێمى کوردستان    (٢٠٢٠)تاوەکو ئێستا    (١٩٩٢)ساڵەوە  و لەو  

 .(١٤٣، ل  ٢٠١٨عەلائەددین، )جار هەموارکراوەتەوە  ( ٢٢) یاسایە تاوەکو ئێستا 

بڕگەى  ) هەشتەم،  سیاسەتى    ( ١)ماددەى  دانانى  دەسەڵاتى  وەزیران  و  ئەنجوومەنى  هەرێم  گشتى 
 سەرپەرشتى کردن و بەجێهێنانى پێدراوە. 
 دووەم: دامەزراندنى فەرمانبەرانى دەوڵەت

هاتووە کە سەرۆکى ئەنجوومەنى وەزیران کاروبارەکانى دەوڵەت  (٢١لەماددە )لەدەستوورى فەڕەنسا 
و   مەدەنى  فەرمانبەرانى  دامەزراندنى  و  نیشتمانى  بەرگرى  لە  بەرپرسە  و  دەبات  سەربازى  بەڕێوە 

ماددەى  ) شیکردنەوەى  لە  وەکو  کۆمار  سەرۆک  لەگەڵ  هەماهەنگى  دەستوورەکە ١٣بەگوێرەى  ى 
کە (باسکرا ئەنجوومەن  بە  داوە  رێگەى  وەزیران  ئەنجوومەنى  یاساى  کوردستان،  لەهەرێمى   .

کە    فەرمانبەرانى دام و دەزگاکان دابمەزرێنێت. جگە لەفەرمانبەرانى باڵا یان خاوەن پلە تایبەتەکان
لەلایەن سەرۆکى  فەڕەنسا  وەکو سەرۆکى کۆمارى  دواتر  و  بەرزدەکرێتەوە  ئەنجوومەنەوە  لەلایەن 

، بڕوانە  ١٦٤، ل ،٢٠١٧بڕوانە حەکیم،  )یان بۆ بکرێـت و دابمەزرێن  (تصدیق)هەرێمەوە دەبێت راستاندن  
 .  ( ١١یەم، بڕگەى  ، ماددەى دە١٩٩٢ى ساڵى  (٣)یاساى ئەنجوومەنى وەزیرانى هەرێمى کوردستان، ژمارە  

 سێیەم: دانانى بودجەى وڵات 
کە   ئەوەى  لەدواى  و  حکومەتەوە  کارى سەرەکى  بودجە  رێکخستنى  و  دانان  کوردستان  لەهەرێمى 

وەزارەتەکانى پلان دانان و دارایى و ئابوورى ئەم پلانە رێک دەخەن، حکومەت دەینێرێتە پەرلەمان 
ى (٣)ەنجوومەنى وەزیرانى هەرێمى کوردستان، ژمارە  ، یاساى ئ١٦٣، ل  ٢٠١٧، حەکیم،  ٢٠١٩شەریف،  )

ناوخۆى پەرلەمانى کوردستان، هەموارى یەکەمى ساڵى  ١٩٩٢ساڵى   -٩٨، ماددەکانى  ٢٠١٩، پەیڕەوى 

ى دەستوور، پڕۆژە (٧٠ماددەى  ). هاوشێوەى هەرێمى کوردستان، لە فەڕەنسا حکومەت بەگوێرەى  (١٠٤
تە پەرلەمان و بەهەماهەنگى و راوێژى هەردوولا ئەم یاسایەک سەبارەت بە بودجەى گشتى دەنێرێ

ئەم بابەتە ڕێکخراوە،   ١٩٥٨لە دەستووری    ( ٤٧و    ٣٩،  ٣٤ماددەکانی  )کارە مەیسەر دەبێت. بەگوێرەى  
پەیوەست بە یاسا داراییەکان   ٢٠٠١لە ساڵى    (   ٦٩٢-٢٠٠١  )هەروەها بەگوێرەى یاسای دەستووری ژمارە  

دارا بابەتە  مۆنۆپۆڵی  لەوانەش  حکومەت  یاساوە  پڕۆژە  پێشکەشکردنی  رێگەی  لە  دەکات  ییەکان 
 بودجە. 

 چوارەم: دانانى پڕۆژە یاسا و ناردنى بۆ پەرلەمان

هەردوو   یاساى  و  دەستوور  بەگوێرەى  پێدراوە  ئەوەیان  دەسەڵاتى  وەزیران  ئەنجوومەنى  هەردوو 
ئەو دەسەڵاتەى داوەتە    (٣٩ى  ماددە)وڵات کە پڕۆژە یاسا بنێرنە پەرلەمان. لە فەڕەنسا دەستوور لە  

و   دەوڵەت  ئەنجوومەنى  دەیباتە  حکومەت  دواتر  و  رێکبخەن  پڕۆژەکان  بەووردى  کە  وەزیرەکان 
لەنێوان   بەهەماهەنگى  لەوێش  و  پەرلەمان  دەگەیەنرێتە  هەتا  دەکرێـت  لەسەر  چڕى  گفتوگۆى 

دەنێر پەسەندکردنى  دواى  و  دەکرێـت  پڕۆژەکە  لەسەر  کار  پەرلەمان  و  سەرۆک  حکومەت  بۆ  درێت 
کۆمار بۆ پەسەندکردنى کۆتایى و ناردنەى بۆ بوارى جێبەجێکردن. بەهەمان شێوە،  لە دەسەڵاتەکانى 

، (١)ماددەى یەکەم، بڕگەى    ٢٠٠٩بوارى جێبەجێکردن سەرۆکایەتى هەرێم بەگوێرەى هەموارى ساڵى  
ب تایبەتە  بنێرێت کە  بۆ پەرلەمان  ەو دەسەڵاتانەى کە لەیاساى  تەنها مافى هەیە ئەو پڕۆژە یاسایانە 

هاتووە   هەرێم  ژمارە  )سەرۆکایەتى  یاساى   ساڵى  (١)بڕوانە  دووەمى  ٢٠٠٩ى  هەموارکردنى  یاساى   ،
کوردستان   هەرێمى  سەرۆکایەتى  ژمارە    –یاساى  ساڵى  (١)عێراق،  بەڵام (هەمواکراو  ٢٠٠٥ى   ،

یاسایەک  پڕۆژە  هەر  دەتوانێت  کوردستان  لەهەرێمى  وەزیران  پەرلەمان   ئەنجوومەنى  بۆ  بنێرێت 
بڕوانە پەیڕەوى ناوخۆى  )تاوەکو گفتوگۆ و خوێندنەوەى لەسەر بکرێت و دواتر دەنگى لەسەر بدرێت  

، بڕگەى  ٧٨، بڕگەى یەکەم و ماددەى  ٨٣، ماددەى  ٢٠١٩پەرلەمانى کوردستان، هەموارى یەکەمى ساڵى  
 .  (، بڕگەى دووەم٨٨دووەم، ماددەى 

 زیرەکان پێنجەم: رەوایەتى گەل بۆ وە 
لەفەڕەنسا وەزیرەکان رەوایەتى زیاترى گەلیان هەیە، چونکە وەزیرەکان پەرلەمانتارن، دواى ئەوەى  

عبداللە و  )دەبنە وەزیر، نابێت هەردوو پۆست بگرنە ئەستۆ، بۆیە دەبێـت لە پەرلەمانتارى بکشێنەوە  
یەن پارتە سیاسییەکانەوە . لەهەرێمى کوردستان بەپێچەوانەوەیە، وەزیرەکان لەلا(١٩٠، ل٢٠١٥رشید،  

 دیارى دەکرێن بێ ئەوەى خەڵک دەنگى پێدابن دەسەڵاتى وڵات بەڕێوە دەبەن.  
 شەشەم: ناونیشانى سەرۆک وەزیران

دەستوورى  بەگوێرەى  سیستمەکە.  هەردوو  لەنێوان  هەیە  سەرۆکوەزیران  لەناوهێنانى  جیاوازى 
لەجیاتى زاراوەى سەرۆکوەزیران کە پێشتر  ، زاراوەى وەزیرى یەکەم بەکاردێت  ١٩٥٨فەڕەنساى ساڵى  

ساڵى   دەستوورى  رشید،  ) بەکاردەهات    ١٨١٥بەگوێرەى  و  ل٢٠١٥عبداللە  لەهەرێمى  (١٨٤،  بەڵام   ،

کوردستان تاوەکو ئێستا تەنها زاراوەى سەرۆک وەزیران و سەرۆکى حکومەت بەکاردێت لەیاساکان  
 . (٢٠١٩ى یەکەمى ساڵى بڕوانە پەیڕەوى ناوخۆى پەرلەمانى کوردستان، هەموار)

 پەیوەندى ئەنجوومەنى وەزیران بە پەرلەمان  3.3
یەکەم: لەسیستمى سیاسى هەردوو وڵات هاوکارى و چاودێرى نێوان هەردوو دەسەڵاتى یاسادانان و 
و  لێپرسینەوە  و  دەکات  حکومەت  هاریکارى  و  چاودێرى  پەرلەمان  لەفەڕەنسا  هەیە.  جێبەجێکردن 

حکومەتمتمانەش   و  لەوەزیرەکان  بە 15وەردەگرێتەوە  داوە  مافى  دەستوور  شێوە  بەهەمان   .
دەسەڵاتى جێبەجێکردن کەداواى کۆبوونەوەى پەرلەمان بکات و کۆتایی بەوادەى پەرلەمان بێنێـت  
مافێک  هەر  واتا  بکات.  یاساش  پەسەندکردنى  پێشنیارى  و  خۆى  ئاسایى  وادەى  تەواوکردنى  پێش 

. (١٨٢، ل٢٠١٥عبداللە و رشید،  )بەلایەکەى تریش دراوە بۆ مەبەستى هاوسەنگى    بەلایەکیان درابێت
،  ١٩٩٢ى ساڵى  (٣)یاساى ئەنجوومەنى وەزیرانى هەرێمى کوردستان، ژمارە    ( ماددەى سێزدە)بەگوێرەى  

بەرپرسیارە بەرامبەر بە پەرلەمان سەبارەت بە جێبەجێکردنى   (نەک سەرۆک وەزیر خۆى)وەزیرەکان  
ئەنجوومەنى  سیاسەتى   یاساى  هەمان  پازدەمى  لەماددەى  لەمە،  زیاتریش  وەزارەتەکەیان.  گشتى 

کە   هاتووە  بە   "وەزیران  سەبارەت  دادگا  بە  بدا  وەزیرێک  هەر  هەیە  بۆى  نیشتمانى  ئەنجوومەنى 
تاوانێک کە لەکاتى بەجێهێنانى فەرمانەکەى یا بەهۆیەوە درابێتە پاڵى. پێشنیازى تاوان درانە پاڵەکە  

و  دەب بێ  کوردستانەوە  نیشتمانى  ئەنجوومەنى  ئەندامانى  چواریەکى  لەلایەن  کەمەوە  بەلایەنى  ێ 
 .  "بڕیارى بەدادگا دانەکەى لەلایەن دوو لە سێ بەشى ئەندامانى یەوە....

دووەم: لەهەردوو سیستمەکە، حکومەت دەتوانێت پڕۆژە یاساى پێویست بداتە پەرلەمان. بەتێڕوانین  
پێنجەم   ناوخۆى  لەدەروازەى  پەیڕەوى  و  لەفەڕەنسا  پەرلەمان  و  حکومەت  پەیوەندى  بابەتى  بۆ 

، بۆمان دەردەکەوێت کە هاوشێوەى زۆر هەیە  ٢٠١٩پەرلەمانى کوردستان لە هەموارى یەکەمى ساڵى  

 
لە دەستووری ساڵى    (49ددەى  ما )نیە. بەپێی    (اجبارى )ەوە چیتر متمانەدانی پەرلەمان کارێکی بەزۆر  1966لە ساڵی     15

بۆ ئەنجومەنی نیشتمانی دەخاتەڕوو ئەمەش وەک    1958 بەرنامەکەی  ئەوا  بزانێ  پێویستی  بە  ئەگەر سەرۆک وەزیران 
کابینەی حکومەت.   بۆ  نیشتمانیە  ئەنجومەنی  زۆرینەی  پاڵپشتی  نیشاندانی  زیاتر  بۆ  لێهاتووە  پێی  نەریتێکى سیاسى  بە 

ئەنجومە  ( ٥٠ماددەى  ) بەیانکردنی سیاسەتەکانی  ئەگەر  یان  لە حکومەت  متمانە  لێسەندنەوەی  بە  بڕیاریدا  نیشتمانی  نی 
 ڕەتکردەوە،  ئەوا دەبێت سەرۆک وەزیران دەست لەکارکێشانەوەى حکومەتەکەی پێشکەش بە سەرۆک کۆمار بکات.  

لە   فەڕەنسا  لەدەستوورى  نموونە  بۆ  باسى   (٣٤ماددەى  )لەنێوان هەردوو سیستمەکە.  بەدرێژى  زۆر 
ارگێرى، ئابوورى، باج، بەرگرى و سەربازى، کۆمەڵایەتى و چەندین پرسى چەندین پرسى سیاسى، ک 

ترى کردووە کە بۆ ئەم مەبەستە حکومەت یاساکان دادەڕێژێت و بەهەماهەنگى لەگەڵ پەرلەمان  و  
دەکات   تصدیق  یاساکە  کۆمار  سەرۆکى  جار  دوایین  یاسا،  وەکو  دەکات  پەسەندى  پەرلەمان  دواتر 

ماددەى  ) فەڕەنسالەدە  ٣٤بڕوانە  مافى (ستوورى  حکومەت  کوردستان  لەهەرێمى  شێوە  بەهەمان   .
 پێشکەشکردنى پڕۆژە یاساى هەیە بۆ پەرلەمان.

سێیەم: لەهەردوو وڵات دیوانى چاودێرى دارایى سەر بە دەسەڵاتى یاسادانانە و تایبەتە بە چاودێرى 
بەهێزە لەناوەندە  یەکێک  ئەمە  حکومەت.  خەرجى  و  دارایى  هەردوو کاروبارەکانى  نێوان  کانى 

دەسەڵاتە لەم وڵاتانە و بەهۆیەوە پەیوەندى بەردەوام هەیە لەنێوان هەردوو دەسەڵاتەکە. لەفەڕەنسا  
ناوزەد کراوە کە چاودێرى جێبەجێکردنى یاساکانى دارایى و   وەکو دەزگایەکى هاریکارى حکومەت 

بڕوانە دەستوورى فەڕەنسى ساڵى )دەکات  (الاجتماعيالضمان )ئابوورى و یاساى بیمەى کۆمەڵایەتى 
. لەسەر هەمان سیستمى فەڕەنسى، هەرێمى کوردستان دیوانى چاودێرى دارایى  (٢-٤٧، ماددەى  ١٩٥٨

، ماددەى سێیەم، ئەم دەزگایە  ٢٠٠٨ى ساڵى  (٢)لەژێر دەسەڵاتى یاسادانان داناوە بەگوێرەى یاساى ژمارە  
بڕوانە یاساى دیوانى  )ارەکانى تایبەت بەم پرسانە دەکات  چاودێرى کاروبارى دارایى وڵات، موچە و بو

 .  (٢٠٠٨ى ساڵى (٢)چاودێرى دارایى ژمارە 
 بەرتەسککردنەوەى دەسەڵاتى پەرلەمان بەرامبەر بە دەسەڵاتى جێبەجێکردن 3.4

بنەماى دەستوورى ساڵى   لەسەر  لەسیستمى سیاسى فەڕەنسا  پەرلەمان دەسەڵاتى    ١٩٥٨هەرچەندە 
، بەڵام لەهەرێمى کوردستان پەرلەمان دەسەڵاتى  (٤٧٦-٤٧٥، ل  ٢٠١٣احمد،  )کردارییەوە  کەمە لەرووى  

هەیە.   دابەشکردنى  زیاترى  شێوازى  و  وڵات  هەردوو  سیاسى  سیستمى  لە  بەووردبوونەوە 
دەسەڵاتەکانیان، بۆمان دەردەکەوێت کە بەپێچەوانەى هەرێمى کوردستان، دەسەڵاتى جێبەجێکردنى 

بڕوانە دەستوورى )ى زۆرترى لەپەرلەمان پێدراوە لە دەستوورى کۆمارى پێنجەم  فەڕەنسا دەسەڵاتێک
ساڵى   ساڵى  ١٩٥٨فەڕەنساى  هەموارکراوى  شێوەیەى    (AlKharusim, 2014, P. 3،  ٢٠٠٨ى  بەم 

 خوارەوە: 

ى دەستوورى فەڕەنسا داوا لەپەرلەمان دەکات کە واز لە ئەرکى یاسادانان بێت بۆ  (٣٨)یەکەم: ماددەى  
یاسادانەر  ماوەی وەکو  زانى  بەپێویستى  حکومەت  ئەگەر  حکومەت،  لەبەرژەوەندى  دیاریکراو   ەکى 

. ئەمە پێى دەڵێن  (ى دەستوورى فەڕەنسا٣٨بڕوانە ماددەى  )کاربکات بۆ جێبەجێکردنى بەرنامەکەى  
یان رێکارەکان کە بەیاسا هەژمار دەکرێت. لە هەرێمى کوردستان    (Ordonnance)یاسا رێکخستنەکان  

کاتێک هەرێمى کوردستان  "لەیاساى سەرۆکایەتى هەرێم  (ماددەى دەیەم، بڕگەى پێنجەم)گوێرەى بە
بکەونە   دەستووریەکانى  دەزگا  و  دام  یان  هەرێم  گشتى  ئاسایشى  یان  سیاسیەکەى  سیستەمە  و 
ئەوە،  کۆببێتەوە،  نەتوانێت  نیشتمانى  ئەنجوومەنى  بکا،  لەبوونى  هەڕەشە  ئەوتۆوە،  مەترسیەکى 

و لەوبار نیشتمانى  ئەنجوومەنى  سەرۆکى  لەگەڵ  رێککەوتن  و  راوێژ  دواى  هەرێم  سەرۆکى  ەدا 
 سەرۆکى ئەنجوومەنى وەزیرانى هەرێم بڕیارگەلێک دەردەچوێنێ کە هێزى یاساییان هەیە. 

لەدەستوورى فەڕەنسا دیسان فشار هەیە لەسەر پەرلەمان کە ناتوانێت چاودێر   (٢٨)دووەم: لە ماددەى  
ومەتەوە، چونکە کارەکانى پەرلەمان لەماوەیەکى کاتى و دیاریکراو بەرتەسککردۆتەوە  بێت بەسەر حک

تەنها   ئاساییەکانى  دانیشتنە  کە  ئەوەى  ئۆکتۆبەر   (١٢٠)لەبەر  لەمانگى  و  دەستوور  بەگوێرەى  رۆژە 
دوایین  بەگوێرەى  پەرلەمان  لەهەرێمى کوردستان  کۆتایى دێت.  لە حوزەیران  و  دەکات  پێ  دەست 

وەرزى بەهارو )، وەکو فەڕەنسا دوو وەرزى کارکردنى هەیە،  ٢٠١٩ى پەیڕەوى ناوخۆیى لەساڵى  هەمووار
هەروەها ماف دراوە بەسەرۆکى هەرێم و سەرۆکى ئەنجوومەن یان سەرۆک و ئەندامانى    (وەرزى پایز

ڕەوى بڕوانە پەی)پەرلەمان کە داوا بکەن کاتى کارکردن درێژ بکرێتەوە یاخود پڕۆژەکان تەواو بکرێن  
 .  (٢٠١٩ناوخۆى پەرلەمانى کوردستان، هەموارى یەکەمى ساڵى 

لەدەستوورى فەڕەنسا مافى ئەوەى بە حکومەت داوە کە ئەنجوومەنى نیشتمانى   (٤٤)سێیەم: ماددەى  
ئەو  لەگەڵ  بەتەواوى  بکات  پڕۆژەکەشى  قبوڵى  و  بدات  پڕۆژەکانى  بە  ئەولەویەت  کە  ناچاربکات 

یکات. دواتر بە فەرزکردنى یەک سیستمى دەنگدان لە پەرلەمان، واتا هەمووارکردنەوەى حکومەت دە
نەچێتە خوێندنەوەى دووەم و  پرۆژەکەشى تێپەڕێنێ بە یەک پاکێج نەک بەند بە بەند بخوێندرێتەوە  

ماددى  ) فەڕەنسى  دەستوورى  ئەو  (٤٤بڕوانە  کوردستان،  پەرلەمانى  ناوخۆى  پەیڕەوى  بەگوێرەى   .
لایەن حکومەت دەنێردرێن دەبێت بەپەلە لەلایەن لیژنەکانەوە راپۆرتى لەسەر  پڕۆژە یاسایانەى کە لە

بڕوانە  )ئامادە بکرێت و راستەوخۆ  لەیەکەمین دانیشتن هەر دواى گەیشتنى خوێندنەوەى بۆ بکرێت   
 .(، بەشى هەشتەم٢٠١٨پەیڕەوى ناوخۆى پەرلەمانى کوردستانى ساڵى 

 دەرئەنجامەکان و پێشنیارەکانى توێژینەوەکە . 4
 خوارەوە گەیشت: انەى توێژەر لە ئەنجامى ئەو بەراوردکاریانەى سەرەوە بەم دەرئەنجام

 دەرئەنجامەکان 4.1
هەردوو   هەیە.  سیستمەکە  هەردوو  لەنێوان  زۆر  لێکچوونى  کە  دەریخست  توێژینەوەکە  یەکەم: 

هەڵدەبژێرد گەل  لەلایەن  راستەوخۆ  دەسەڵاتە سەرۆک  ئەم  سەرۆکایەتى  هەردووکیان  رێن، 
جێبەجێکاریانە دەکەن، دەسەڵاتى جێبەجێکردن، سیاسەتى دەرەوە، هێزە چەکدارەکان، کۆبوونەوەى  
ئەنجوومەنى وەزیران، راسپاردنى سەرۆکى حکومەت بۆ پێکهێنانى کابینە، مەرسومى دامەزراندنى  

ەندنەوەى متمانەیان، بەکارهێنانى دەسەڵات لەکاتى وەزیر، دادوەر و پلە باڵاکان و لەهەمان کات لێس
بەراورکارییە   تەنها لەم  تر کە  نائاسایى، هەڵوەشاندنەوەى پەرلەمان...و ئەمانە و چەندین دەسەڵاتى 

لێکچوون لەنێوان هەردوو دەسەڵاتى جێبەجێکردن هەیە ئەمە    (٥٣)کورتەدا دەردەکەوێت کە زیاتر لە  
ش پێمان دەڵێت کە سیستمى سیاسى هەرێمى کوردستان زیاتر لەهەر  جگە لە دەسەڵاتەکانى تر، ئەمە

 سیستمێکى تر، لە سیستمى سیاسى فەڕەنسا نزیکە.  
دووەم: بەووردبوونەوە لە پێشخانى سیاسى و فەلسەفەى سیاسى هەردوو وڵات، بۆمان دەردەکەوێت  

ر و یاساکانى فەڕەنسا کە هەرێمى کوردستان لەداڕشتنى یاسا بنەڕەتیەکانى وڵات، سوودى لەدەستوو
دەسەڵاتى    16وەرگرتووە  یاساکانى  جێبەجێکردنى  بە  سیاسیەکەى.  سیستمە  بەڕێوەبردنى  بۆ 

 
بڕوانە )سماعیل بەرزنجى بوو  د. سعدى ا  ١٩٩٢یەکێک لە داڕێژەرانى یاسا بنەڕەتیەکانى هەرێمى کوردستان لە ساڵى     16

رێکەوتى   لە  کوردستان  بەرەى  سیاسى  سەرکردایەتى  یاساى  ١٩٩٢/ ٤/ ٨بڕیارى  لیژنەى  روونکەرەوەى  یادداشتێکى   ،
. ناوبراو  (١١٠ئەنجوومەنى نیشتمانى کوردستانى عێراق لە پێشەکى یاساى ئەنجوومەنى نیشتمانى کوردستانى عێراق، ل  

انکۆى سەلاحەدین بوو و هەروەها یاساى لە فەڕەنسا خوێند بوو، بە وتەى هاوەڵەکانى و  ئەوکات راگرى کۆلێژى یاساى ز
داڕشتووە.   کوردستانى  هەرێمى  بنەڕەتیەکانى  یاسا  فەڕەنسا،  یاساکانى  بنەماى  لەسەر  کە  دیارە  ئێمە،  لێووردبوونەوەى 

ى  ( ١) یەتى هەرێمى کوردستانى ژمارە  لەرووى شکڵیەوە دەڵێى یاساى سەرۆکا  یر بکەین دەبینینلەهەمان کات، ئەگەر سە
نوسراوە. بۆ نموونە، بڕوانە ماددەى دەیەمى یاساى سەرۆکایەتى هەرێم    ١٩٥٨لەسەر دەستوورى فەڕەنسى ساڵى    ٢٠٠٥ساڵى  

سیستمێکى   دەبێتە  سیاسیەکە  سیستمە  هەرێم،  لە  دادوەرى  بەتایبەت  و  یاسادانان  جێبەجێکردن، 
 سیاسى تێکەڵاوى نزیک لە فەڕەنسا.  

پەرلەمانى.  بۆ جێبەجێکردنى سیستمى  نیە  لەبار  وڵاتانە  لەم  ژینگەى حوکمڕانى هیچ یەک  سێیەم: 
هەروەکو باسکرا، هەردوو وڵات بەرەنگارى کەمکردنەوەى دەسەڵاتى جێبەجێکردن بوونەوە و هەوڵى 
هاوسەنگى دەسەڵاتەکان دەدەن. ئەگەر هەرێم دەیەوێت سیستمى سیاسى پەرلەمانى جێبەجێ بکات، 
ئەوا ئەم قۆناغەى ئێستا گونجاو نیە، چونکە رۆژهەڵاتى ناوەڕاست زۆرترین گۆڕانکارییە خێراکانى 
ئەمەش،  لەگەڵ  نەبوون.  سەرکەتوو  ناوچەیەدا  لەو  پەرلەمانى  سیستمى  و  روودەدات  تێدا  جیهانى 

یەکان و لێرەدا پەرلەمان بەتەنها ناتوانێت کۆنتڕۆڵى هێزەکانى سەربازى، ئاسایش، پۆلیس، هەواڵگری
بوونى   بەبێ  بکات  تر  نافەرمیەکانى  هێزە  و  سیاسییەکان  پارتە  هێزى  هەمووشیانەوە  لەسەرووى 

 هێزێکى جێبەجێکردنى کارا و خاوەن دەسەڵات.   
 پێشنیارەکان  4.2

سیستمى   زۆرى  لێکنزیکى  و  فەڕەنسا  سیاسى  و  یاسایى  سیستمى  پێشکەوتوویى  بەهۆى  یەکەم: 
پێشنی وڵاتە،  لەو  داڕشتنەوەى دەستوورى هەرێمى کوردستان سیاسى هەرێم  لەکاتى  دەکەین کە  ار 

 سوود لە فەڕەنسا وەربگیرێت.
جێبەجێ  لەفەڕەنسا  وەکو  باشترە  هەڵبژێردرێتەوە  خەڵک  لەناو  دووبارە  سەرۆک  پێمانوایە  دووەم: 

 دەکرێـت و سەرکەوتوو بووە، لەبەر چەند هۆکارێک: 
 ن بەرامبەر بە دەسەڵاتى یاسادانان. بۆ هاوسەنگى تەواوى دەسەڵاتى جێبەجێکرد -١
سەرۆکى هەرێم و سەرۆکى ئەنجوومەنى وەزیران پێکەوە لەپەرلەمان هەڵبژێردرێن جیاوازى ئەوتۆ    -٢

 ناهێڵێتەوە لەنێوانیان. 
 سەرۆک رەوایەتى یاسایى، سیاسى و نێودەوڵەتى زیاترى دەبێت.  -٣
سیستمەکە تێک نادات وەکو لەنەمسا،    تەنانەت ئەگەر نیازى سیستمى پەرلەمانیش هەبێت، ئەمە  -٤

 .(٣٥، ل ٢٠١٥سۆفى، )ئیرلەنەدا، بولغاریا، پورتوگال، و چەندین وڵاتى تر جێبەجێ دەکرێت 

 
ماددە   سەیرى  هەروەها  فەڕەنسى،  دەستوورى  دەیەمى  ماددەى  بۆ  ( ٧) و  سەرۆکایەتى  ویاساى  فەڕەنسى  دەستوورى  ى 

 ەرۆک و چەندین ماددەى تر بکە.  شێوازى هەڵبژاردنى س

واژوو کۆبکاتەوە تاوەکو ببێـتە سەرۆک و ئەمە    (٥٠٠)سێیەم: ئەگەرچى ئاسان نابێت بۆ پاڵێوراوێک کە  
بەڵام دەبێت،  ناکۆک  دیمۆکراسىیش  بنەماکانى  ئەو کەسەى   لەگەڵ  دەڵێت کە  پێمان  ئەم میکانیزمە 

دەبێتە سەرۆک و سیمبوڵى وڵات، گرنگە خاوەن تایبەتمەندى کاریزمایى و لێهاتوویى ئەوتۆ بێت کە 
تواناى نوێنەرى راستەقینەى خەڵک و پارێزەرى دەستوور و هاوسەنگى دەسەڵاتەکانى هەبێت، بۆیە 

بتوانێـت سەرەتا پشتگی باڵاى وڵات وەربگرێت هەتا   (١٠٠)رى  پێویستە بەلایەنى کەم  کەسایەتى پلە 
 بچێتە قۆناغى ململانێى هەڵبژاردنى سەرۆکایەتى وڵات. 

بەدەست   متمانە  دووجار  فەڕەنسا  وەکو  کوردستان  هەرێمى  وەزیرەکانى  دەکەین  پێشنیار  چوارەم: 
سەرەتا   واتە  جێبەجێکردن،  لەبوارى  کارەکەیان  هەستیارى  لەبەر  گەل  لەلایەن  ئەندام  بێنن  وەکو 

پەرلەمان دەرچووبن و دواتر ببنە وەزیر. ناکرێـت وەزیرێک ئەو هەموو دەسەڵات و ئیمتیازە زۆرەى  
 هەبێـت کە زیاترە لە ئەندام پەرلەمان، بەڵام هەڵبژێردراوى جەماوەر و شەرعیەتپێدراوى خەڵک نەبێت! 
پێنجەم: لەفەڕەنسا چەند قوتابخانەیەکى نیشتمانى و حکومى هەن کە هەموو ئەندامانى باڵاى وڵات  
لەوێوە پەروەردە دەکرێن و پڕۆگرامەکانى خوێندن وەردەگرن. قوتابخانەى نیشتمانى بۆ کارگێرى و  

لەپێگەیاندنى دەستەبژێر   باڵایان هەیە  پۆلەتەکنیکى فەڕەنسى رۆڵى  سیاسى،  ى  (نخبە)قوتابخانەى 
لەهەرێمى  بوون.  قوتابخانانە  لەم  سەرۆکوەزیرانەکان  زۆربەى  و  تەکنیکى  و  ئابوورى  کارگێرى، 
بیانییەکان دەخوێنن کە هیچ  تایبەتەکانى  لە قوتابخانە  پایە  کوردستان زۆربەى منداڵەکانى خاوەن 

تیار وەردەگرن گرنگیەک بەپرسە نەتەوەییەکان نادەن. لەبەرئەوەى ئەمانە دواتر بەرپرسیاریەتى هەس
وەکو  کوردستان  لەهەرێمى  بدرێت  نەتەوەییەکان  بەقوتابخانە  بایەخ  کە  دەکەین  پێشنیار  لەوڵات، 

  فەڕەنسا. 

 : کانسەرچاوە 
 کتێبەکان: 

شێرکۆ.   بڕیار  کوردستان  (٢٠١٥)بابان،  هەرێمى  دەستوورى  پڕۆژەى  ئیندێکسى  چاپخانەى    –.  هەولێر:  عێراق. 
 ماردین.  

 . سروشتى دیمۆکراتى لامەرکەزیەتى کارگێرى. هەولێر: چاپخانەى رۆژهەڵات. (٢٠١٧)م. حەکیم، هۆگر ئیبراهی 

فەرەج.   ئەمین  لەهەرێمى کوردستان  (٢٠١٩)شەریف،  باش  قادر. (٢٠١٣-١٩٩٢). حوکمڕانێتى  لوقمان حاجى  و.   .
 هەولێر: چاپخانەى هێڤى.  

عبداللە.   عدنان  رشید،  عمر.،  خامۆش  کتێبخانەى  (٢٠١٥)عبداللە،  هەولێر:  سیاسییەکان.  سیستمە  بنەماکانى   .
 یادگار.

دلاوەر.   عەبدولعەزیز  و (٢٠١٨)عەلائەددین،  یاسا  سەروەرکردنى  بۆ  رێگایەک  نەخشە  دەوڵەتسازى:   .
 بەدامەزراوەییکردن لەهەرێمى کوردستان. هەولێر: ئینستیتیوتى رۆژهەڵاتى ناوەراست بۆ توێژینەوە.  

 گۆڤارى زانستی:
نى کۆماری دا. گۆڤارى یاسا و رامیارى. . دەسەڵاتى جێبەجێکردن لە سیستمى پەرلەما(٢٠١٣)احمد، شاهۆ غفور. 

11 (14)  . 
 دەستوور و یاساکان: 

 . ٢٠٠٨ى هەموارکراوى ساڵى ١٩٥٨دەستوورى فەڕەنسى، ساڵى 
 . ٢٠٠٥دەستوورى هەمیشەیى عێراقى ساڵى 

 چاپخانەى حاجى هاشم.  . پڕۆژەى دەستوورى هەرێمى کوردستان عێراق. هەولێر:(٢٠٠٩)پەرلەمانى کوردستان. 
 . ٢٠٠٥ى هەموارکراوى ساڵى (١)یاساى سەرۆکایەتى هەرێمى کوردستانى ژمارە 

 –، یاساى هەموارى دەیەمى یاساى ئەنجوومەنى وەزیرانى هەرێمى کوردستان  ٢٠١٤ى ساڵى  ( ٨)یاساى ژمارە  
 . هەموارکراو  ى ١٩٩٢ ساڵى  ى(٣) ژمارە عێراق

 عێراق.  –ى ئەنجوومەنى ئاسایشى هەرێمى کوردستان ، یاسا٢٠١١ى ساڵى (٤) یاساى ژمارە 
 عێراق بۆ راپرسى.  –، یاساى ئامادەکردنى پڕۆژەى دەستوورى کوردستان٢٠١٥ى ساڵى (٤) یاساى ژمارە 
، یاساى هەموارکردنى نۆیەمى یاساى ئەنجومەنى وەزیرانى هەرێمى کوردستان ٢٠١٢ى ساڵى  ( ١٣)یاساى ژمارە  

 وارکرا. ى هەم١٩٩٢ى ساڵى (٣)ژمارە 
عێراق،   –، یاساى هەموارکردنى دووەمى یاساى سەرۆکایەتى هەرێمى کوردستان ٢٠٠٩ى ساڵى (١)یاساى  ژمارە  

 هەمواکراو.  ٢٠٠٥ى ساڵى (١)ژمارە 
 عێراق.  -، یاساى هەموارکردنى یەکەمى یاساى سەرۆکایەتى هەرێمى کوردستان٢٠٠٦بۆ ساڵى  (٢)یاساى ژمارە 
 عێراق.   –، یاساى دیوانى سەرۆکایەتى هەرێمى کوردستان ٢٠٠٥ى ساڵى   (٢)یاساى ژمارە 

 .  ١٩٩٢ى ساڵى (٣)یاساى ئەنجوومەنى وەزیرانى هەرێمى کوردستان، ژمارە 
ژمارە   ساڵى    (١)یاساى  کوردستان ٢٠٠٦بۆ  هەرێمى  وەزیرانى  ئەنجوومەنى  حەوتەمى  هەموارکردنى  یاساى   ،
 ى هەموارکرا.   ١٩٩٢ساڵى  بۆ (٣)عێراق، ژمارە 

 .  ٢٠١٩پەیڕەوى ناوخۆى پەرلەمانى کوردستان، هەموارى یەکەمى ساڵى  
 چاپتەرەکان لەکتێب: 
بەشارەت.   سیستم( ٢٠١٥)زەنگەنە،  هەردوکیانە  .  یان  پەرلەمانى...  یان  سەرۆکایەتى  زانکۆى  ى  دیدارى  لە: 

 هەولێر: چاپخانەى زانکۆى سەلاحەدین.  دستان.. لەپێناو دەستوورێک بۆ هەرێمى کور(ئامادەکراوە)سەلاحەدین  
لە: دیدارى  (٢٠١٥)سۆفى، فەرسەت.   لە پرۆژەى دەستوورى هەرێمى کوردستان.  . سروشتى سیستمى سیاسى 

سەلاحەدین   کوردستان.(ئامادەکراوە)زانکۆى  هەرێمى  بۆ  دەستوورێک  لەپێناو  زانکۆى  هەولێر .  چاپخانەى   :
 سەلاحەدین.  

 فەرمیەکان: ماڵپەڕە 
کوردستان هەرێمى  وەزارەتەکان.  ( ٢٠٢٠)أ.  -حکومەتى  لە:  ]ئۆنلاین[.   بەردەستە 

https://gov.krd/government/entities/ ] ٢٠٢٠ى ئازارى ٢٢رێکەوتى سەردانى [. 
کوردستان هەرێمى  و(٢٠٢٠)ب.  - حکومەتى  فەرمانگەکان  تر.    .  دەزگاکانى  و  لە:    ]ئۆنلاین[دام  بەردەستە 

https://gov.krd/government/entities/ .] ٢٠٢٠ى ئازارى ٢٢رێکەوتى سەردانى [. 
زیران  نی وهمە نجورێمی کوردستان، ئە رۆکی هە رشتیی سە رپە سە  . بە (٢٠٢٠)سەرۆکایەتى هەرێمى کوردستان. 

-https://president.gov.krd/kurdistan-region-president-chairs بەردەستە لە: ]ئۆنلاین[. وهکۆبووه 

krg-cabinet-meeting/] ٢٠٢٠ئازارى ى ٣٠رێکەوتى سەردانى [ . 
 

 سەرچاوەى عەرەبى: 
 گۆڤارى زانستی:

السلطة التنفيذية على الوظيفة التشريعية للبرمان في الأنظمة الدستورية  . هیمنة  (٢٠١٦)میسروب، سیفان باکراد.  
 . (20) 14، مجلة القانون و السياسة. المعاصرة 
 ياساكان 

 . (سادسا/ 8)، مادة ٢٠١٩قانون انتخابات مجلس النواب العراقي، 
 پى دیى ئێفەکان:  

 ، تنظيم الانفاق علي الحملة لاتتخابية. 2013لسنة  1نظام رقم  الفوضیة العلیا المستقلة الانتخابات، 
 السلطات.. النظام السياسي الفرنسي كنموذج تطبيقي معاصر للفصل المرن بين ( 2012) الشكراوى، على هادى. 

[pdf]  :بابل: جامعة بابل. متواجد في

https://gov.krd/government/entities/
https://gov.krd/government/entities/
https://president.gov.krd/kurdistan-region-president-chairs-krg-cabinet-meeting/
https://president.gov.krd/kurdistan-region-president-chairs-krg-cabinet-meeting/
https://president.gov.krd/kurdistan-region-president-chairs-krg-cabinet-meeting/
https://president.gov.krd/kurdistan-region-president-chairs-krg-cabinet-meeting/

http://www.uobabylon.edu.iq/uobColeges/lecture.aspx?fid=7&depid=1&lcid=29412 [  تم
 .[2020مارس  16الوصول إليە: 

 
 

 ماڵپەڕە فەرمییەکان: 
في:   ]ئونلاین[ . الانتخابات الرئاسية في فرنسا.(٢٠١٠)أ. -العربيةسفارة فرنسا في جمهورية مصر  

https://eg.ambafrance.org/%D8%A7%D9%84%D8%A7%D9%86%D8%AA%D8%AE%D8%A7
%D8%A8%D8%A7%D8%AA [  :2020نيسان  3تم الوصول إليە] . 

في:   ]ئونلاین[. . عقوبة الإعدام في فرنسا(٢٠١٠)ب. -ي جمهورية مصر العربيةسفارة فرنسا ف
https://eg.ambafrance.org/%D8%B9%D9%82%D9%88%D8%A8%D8%A9-

%D8%A7%D9%84%D8%A5%D8%B9%D8%AF%D8%A7%D9%85-%D9%81%D9%8A [ تم
 . [2020نيسان  3الوصول إليە: 

 سەرچاوەى فەڕەنسى: 
 ماڵپەڕە فەرمییەکان: 

Elysée (2020). Équipe du Président. [online] Available at: https://www.elysee.fr/la-
presidence/cabinet-du-president-de-la-republique-et-services-de-l-elysee [Accessed 
2nd May. 2020]. 
Legifrance.gouv.fr (2020).  Loi n° 62-1292 du 6 novembre 1962 relative à l'élection 

du Président de la République au suffrage universel Version consolidée au 03 mai 

2020. [online] Available at: 

https://www.legifrance.gouv.fr/affichTexte.do?cidTexte=JORFTEXT000000684037 

[Accessed 2nd May. 2020]. 

of France. Fifth edition. London and New York: Routledge.  

USA: Lynne Rienner Publishers.  

Abstract 

From Aristotle’s time up to now comparative politics has been one of the major 

political science fields and has had a significant impact on the progress of various 

political systems. Founding a political system is related to some factors, one of them 

is the effect of a powerful state to composition of a new political system in another 

region. Kurdistan region is at the beginning of fixing the nature of its political system. 

There many similarities and less differences between both political systems (France 

& Kurdistan region), this research depends on comparative method deals with 

comparation executive powers of both countries.  

Despite Kurdistan region being a de facto for three decades, some basic laws have 

been practiced from founding the region that are shaped like constitution which could 

be used as comparative fields to compare with other political systems. Focusing on 

those two mentioned mechanisms and depending on Iraqi constitution according to 

https://www.academia.edu/39635197/COMPARATIVE_POLITICS_WHY_WE_COMPARE_HOW_WE_COMPARE
https://www.academia.edu/39635197/COMPARATIVE_POLITICS_WHY_WE_COMPARE_HOW_WE_COMPARE
mailto:barzan.sadq@su.edu.krd

Kurdistan regions authority, we have compared France and Kurdistan region political 

systems.  

Through focusing on both political systems, it seems that the authorities of both 

presidents are in common in terms of foreign and domestic policy. Both presidents 

are the head of army forces, executive authority and other presidency authorities, 

except the other commons between their ministry councils that the research analyzes 

by depending on law and constitution articles. 

 

 العراق  –السلطة التنفيذية مابين النظام السياسي الفرنسي وإقليم كوردستان  
 المقارنة( دراسة )

   ملخص:
أثر  ولها  السياسية  للعلوم  الرئيسة  المجالات  إحدى  وتكون  كانت  هذا  يومنا  الى  أرسطو  من  المقارنة  السياسة 
وتأثيرات مستمرة على تقدم النظام السياسي للدول. من المعلوم أن تطبيق نوع النظام السياسي في دول العالم له  

صياغة النظام السياسي الجديد في منطقة ما. إن إقليم    علاقة بعديد من العوامل، أحدها هو تأثير القوة الحاكمة في
كوردستان في بداية تحديد طبيعة نظامه السياسي. على أساس فرضية تشابه كثير وفارق قليل ما بين النظامي 
الفرنسي وإقليم كوردستان، حاول هذا البحث المقدم استنادا بمنهج المقارنة، أن يعملَ على عرض كلا النظامين 

 لنقاط المشتركة وغير المشتركة ما بين السلطتين وكيفية تنفيذها داخل النظام السياسي.  ويوضح ا
في إقليم كوردستان لمدة ثلاثة عقود يطبق نوعا من سياسة الأمر الواقع، ويمكن أن نجعلها وجه الواقع النظام  

ذ تأسيس النظام السياسي في  السياسی فی الإقليم. كما يطبق عديد من القوانين الأساسية التي جاءت وصاغت من
هذا الإقليم، كلها لها طبيعة دستورية بإمكانها أن تستخدمها كجوانب المقارنة مع أنظمة السياسية الأخرى. من هنا  
ركزنا على كلتا الوسيلتين التي ذكرناها سابقا ومعتمدا بعديد من النصوص الدستورية في الدستور العراقي متعلقة  

 كوردستان، قمنا بمقارنة النظامين السياسي الفرنسي وإقليم كوردستان.  بسلطة وصلاحيات إقليم
بتمعن على كلا النظامين السياسيين، يوضح لنا عديد من النقاط المشتركة بينهما في تنفيذ سلطات الرئيس في 

للسلط الرئيسين رئيسا  الداخلية والخارجية، لاسيما كلا  السياسة  التنفيذية فرنسا وإقليم كوردستان من ناحيتي  ة 
وقائدا للقوات المسلحة وغيرها، ومن هنا تحدث البحث بكل دقة ووضوح عن سلطات الرئيس في فرنسا وإقليم 

 كوردستان.


